
ACTA DERA SESSION DETH PLEN DERA CORPORACION – AJUNTAMENT DE NAUT ARAN 
 
Numerò: 4/2026 
Caractèr: Ordinari 
Data: 18 de junh de 2026, dijaus 
Orari: de 09:15 a 10:35 ores 
Lòc.- Sala de sessions der Ajuntament de Naut Aran, Salardú 
 
Assisténcia e quòrum.- 
 
I assistissen: 
 
Sr. César Ruiz-Canela Nieto.- Baile  
Sr. Anna Geli España.- Còssa CDA 
Sr. David Torres Alonso.- Còsso CDA 
Sr. Andrés España Cónsul.- Còsso CDA 
Sr. Marcos Amiell Moga.- Còsso CDA. 
Sr. Marc Tarrau Leja.- Còsso UA-PSC-CANDIDATURA DE PROGRÉS 
Sr. Edgar Gerotina Mora.- Còsso UA-PSC-CANDIDATURA DE PROGRÉS 
Sr. José Canut Herraiz.- Còsso UA-PSC-CANDIDATURA DE PROGRÉS  
Sra. Rosanna Sellart Vives.- Còssa ARAN AMASSA 
 
Sr. Mariano Capdevila Noguero.- Secretari-Interventor 
 
Quòrum.- 
 
S’amasse, per tant, eth quòrum legau reglamentari entara validesa dera session, pr’amor que i assistissen NAU 
(9) còssos des NAU (9), que de hèt e dret, compausen era Corporacion Municipau, en tot complir-se çò qu’ei 
previst enes arts. 46.2 c) dera Lei 7/85, de 2 d’abriu, reguladora des bases de regim locau; 98 c) deth Tèxte Refós 
dera Lei municipau e de regim locau de Catalonha, aprovada per Decrèt Legislatiu 2/2003, de 28 d’abriu; e 90 
deth Reglament d’organizacion, funcionament e regim juridics des corporacions. 
 
Acte seguit s’examine, era orde deth dia prevista entara session que cònste des següenti punts: 
 
1èr.- APROBACION SE PROCEDÍS DER ACTA DERA SESSION ANTERIORA: ACTA DERA SESSION DETH PLEN 
EXTRAORDINARI DE DATA 19 DE HEREUÈR DE 2026.  
 
Eth brolhon dera quau s’a trametut per auança as senhors/es còssos/es. 
 
As efècte de compliment de çò que dispòse eth ROF, e era rèsta de normativa vigenta, respècte ara publicitat 
des actes corporatius, se hè a constar qu’a estat expausada en taulèu d’anoncis dera Corporacion er acta dera 
session deth Plen extraordinari de data 10 d’abriu de 2026. 

Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (8) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 

NIETO, ERA SRA. ANNA GELI ESPAÑA, ETH SR. DAVID TORRES ALONSO E ETH SR. MARCOS AMIELL MOGA, TRES 
(3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES DE CATALUNYA) QUE SON ETH SR. 
MARC TARRAU LEJA, ETH SR. EDGAR GEROTINA MORA E ETH SR. JOSEP CANUT HERRAIZ E UA (1) CÒSSA DETH 
GROP ARAN AMASSA, QU’EI ERA SRA. ROSANNA SELLART VIVES, ACÒRDE:  

Arprova er acta dera session deth Plen extraordinari de data 10 d’abriu de 2026. 
 
Se hè a constar qu’eth còsso Sr. Andrés España Cónsul, que non assistic ara session deth Plen extraordinari de 
data 10 d’abriu de 2026 e n’excusèc era sua abséncia, non participe ena votacion d’aguest punt.  
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=1 
 

2au.- URBANISME 

2au a).- Aprobacion iniciau dera Modificacion puntuau des Normes Subsidiàries e complementàries en 
muniicpi de Naut Aran entara regulacion des abitatges d’usatge toristic. 

PRP2026/347 
Expedient: 2026/815 (2246)  

Assumpte: Modificacion puntuau des Normes Subsidiàries e complementàries en muniicpi de Naut Aran 
entara regulacion des abitatges d’usatge toristic. 

Interessat:  AJUNTAMENT DE NAUT ARAN 
 
Aprobacion iniciau dera Modificacion puntuau des Normes Subsidiàries e complementàries en muniicpi de 
Naut Aran entara regulacion des abitatges d’usatge toristic 
 
ANTECEDENTS 
 
Eth planejament urbanistic generau en vigor en municipi de Naut Aran ei era Revision des Normes subsidiàries 
e complementàries dera Val d’Aran en municipi de Naut Aran, aprovades definitiuaments peth conselhèr de 
Politica Territoriau e Òbres Publiques en data 20 de junh de 2002, atau coma eth Tèxte refós articulat des 
Normes subsidiàries de planejament, damb era aprobacion dera Comission Territoriau d’Urbanisme de Lhèida 
de 30 de març de 2005. 
 
Es Normes subsidiàries en vigor admetissen er abitatge coma usatge residenciau, cossent damb er article 31.A.1 
des sues normes urbanistiques, damb es modalitats d’abitatge unifamilhar e abitatge plurifamilhar. A despiet 
d’açò, eth planejament en vigor non incorpòre ua regulacion especifica der usatge d’abitatge d’usatge toristic. 
 
Eth Decrèt lei 3/2023, de 7 de noveme, a introdusit un regim d’intervencion administrativa especific entàs 
abitatges d’usatge toristic en determinadi municipis, entre es que figure Naut Aran. Aguest regim compòrte 
qu'era destinacion des abitatges a usatge toristic ei subjècta a licéncia urbanistica prealabla e qu'eth 
planejament urbanistic municipau a de perméter exprèssaments era compatibilitat der usatge d’abitatge 
d’usatge toristic damb er usatge d’abitatge destinat en domicili abituau e permanent dera poblacion residenta. 

Cossent damb aguesta naua regulacion, er Ajuntament de Naut Aran promò era presenta modificacion puntuau 
des NNSS, damb er objècte d’incorporar exprèssaments aguest regim de compatibilitat e adaptar eth 
planejament generau municipau ath marc normatiu en vigor. 
 
En data 9 de junh de 2026 a auut entrada en Ajuntament de Naut Aran eth document entara MODIFICACION 
PUNTUAU DES NNSS DE NAUT ARAN PERA REGULACION DES ABITATGES D’USATGE TORISTIC document entara 
aprobacion iniciau, redactat per MANCIÑEIRAS/PARÉS, arquitèctes associadi SLP. 
 
VALORACION DERA PREPAUSA 
 
Era modificacion prepause incorporar as Normes urbanistiques ua disposicion addicionau relativa ara regulacion 
des abitatges d’usatge toristic, damb eth contengut essenciau següent: 
 
S’admet er abitatge d’usatge toristic coma compatible damb er usatge d’abitatge enes zònes de sòu urban a on 
es NNSS en vigor admetissen er usatge residenciau ena modalitat d’abitatge unifamilhar e/o plurifamilhar, a 
excepcion dera subzona 3e.3 d’ordenacion especifica dera Urbanizacion Plaus. 
 
Er abitatge d’usatge toristic non s’admet en sòu non urbanizable. 
 
Era regulacion des abitatges d’usatge toristic se regís pera legislacion en vigor e, sustot, pera disposicion 
addicionau vint-e-setau deth Tèxte refós dera Lei d’urbanisme o era norma que la substituïsque, sense perjudici 
dera ordenança municipau que se pogue redactar eth desvolopament d’aguesta. 
 
Analisat eth document, se considère qu’er objècte dera modificacion ei coerenta damb eth regim legau en vigor 
en matèria d’abitatges d’usatge toristic, atengut que Naut Aran se tròbe includit entre es municipis qu'era 
destinacion des abitatges a usatge toristic demore subjècta a licéncia urbanistica prealabla. 
 
Era modificacion da responsa ath besonh qu'eth planejament urbanistic municipau permete exprèssaments era 
compatibilitat der usatge d’abitatge d’usatge toristic damb er usatge d’abitatge destinat en domicili abituau e 
permanent dera poblacion residenta, atau coma exigís era disposicion addicionau vint-e-setau deth TRLUC. 
 
Era regulacion prepausada a caractèr estrictaments normatiu e non compòrte nau classament de sòu, increment 
de tet edificable, alteracion des paramètres d’edificacion, increment de densitat residenciau ne modificacion 
fisica deth modèl urbanistic municipau. Era sua fin ei establir eth marc urbanistic de besonh entara aplicacion 
deth regim de licéncia urbanistica prealabla des abitatges d’usatge toristic. 
 
S'avalore favorablaments qu'eth document limite exprèssaments era admission des abitatges d’usatge toristic 
enes zònes de sòu urban a on es NNSS admetissen er usatge residenciau enes modalitats d’abitatge unifamilhar 
e/o plurifamilhar. Aguesta concrecion evite ua interpretacion extensiva dera compatibilitat en encastres a on er 
usatge residenciau non age era natura pròpria d’abitatge urban ordinari. 
 
Tanben s'avalore favorablaments qu'eth document establisque exprèssaments qu’er abitatge d’usatge toristic 
non s’admet eth sòu non urbanizable. Aguesta prevision ei coerenta damb era volentat municipau de 
cricumscríuer era regulacion enes encastres urbans residenciaus e apòrte seguretat juridica en relacion damb 
eth regim deth sòu non urbanizable. Atau madeish se considère adequada era exclusion dera subzona 3e.3 
d’organizacion especifica dera Urbanizacion Plaus, pr’amor qu'era regulacion urbanistica especifica d’aguest 
encastre ja establís era non admission der usatge d’abitatge d’usatge toristic. 

Per çò que hè dera tecnica normatiua emplegada, se considère admissible qu'era disposicion addicionau non 
reprodusisque integraments eth contengut dera disposicion addicionau vint-e-setau deth TRLUC e òpte per ua 
remission exprèssa ena legislacion en vigor. Aguesta opcion evite era incorporacion ath planejament municipau 
d’un tèxte legau que poderie èster objècte de modificacion futur e permet qu'era norma urbanistica municipau 
demore coordinada damb eth marc legau en vigor en cada moment. 
 
CONSIDERACIONS TECNIQUES E CONCLUSIONS 
 
Analisat eth document de Modificacion puntuau des NNSS de Naut Aran entara regulacion des abitatges 
d’usatge toristic, document entara aprobacion iniciau, se considère qu'eth sòn objècte ei urbanisticament 
justificat e coerent damb eth regim establit peth Decrèt lei 3/2023, de 7 de noveme, e pera disposicion 
addicionau vint-e-setau deth Tèxte refós dera Lei d’urbanisme. 
 
Era modificacion non compòrte nau classament de sòu, increment de tet edificable, increment de densitat 
residenciau ne alteracion des paramètres urbanistics generaus, mès era incorporacion exprèssa d’un regim de 
compatibilitat der usatge d’abitatge d’usatge toristic damb er usatge d’abitatge, enes encastres de sòu urban a 
on es NNSS admetissen er usatge residenciau. 
 
Se considère adaptada era incorporacion exprèssa dera non admission der abitatge d’usatge toristic en sòu non 
urbanizable, atau coma eth manteniment dera exclusion dera subzona 3e.3 d’ordenacion especifica dera 
Urbanizacion Plaus. 
 
Era justificacion dera convenença, oportunitat, sufisença de sòu residenciau, avaloracion ambientau, mobilitat 
generada, memòria sociau e sostenibilitat economica se considère pro entara fasa d’aprobacion iniciau, sense 
perjudici des esmenes, informes o determinacions que poguen resultar dera tramitacion posteriora. 
 
Atengut er informe der arquitècte municipau, Sr. José Maria Ané Verde, de data  11 de junh de 2026, que 
s’informe favorablaments sus era aprobacion iniciau dera Modificacion puntuau des Normes Subsidiàries e 
complementàries en municipi de Naut Aran entara regulacion des abitatges d’usatge toristic, redactada per 
MANCIÑEIRAS/PARÉS, arquitèctes associadi SLP, e per tot çò que s’a exposat, 
 
Eth Plen dera Corporacion Municipau, per MAJORIA ABSOLUTA, DAMB ETH VÒT a favor DE CINC (5) CÒSSOS 
ASSISTENTS, DES NAU (9) CÒSSOS QUE FORMEN ERA CORPORACION MUNICIPAU, QUE SON ES CÒSSOS DETH 
GROP DE CDA (CONVERGÉNCIA DEMOCRATICA ARANESA) ETH SR. CÉSAR RUIZ-CANELA NIETO, ERA SRA. ANNA 
GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH SR. MARCOS AMIELL 
MOGA E TRES (3) ABSTENCIONS QUE SON DES CÒSSOS DETH GROP UA-PSC (UNITAT D’ARAN-PARTIT DES 
SOCIALISTES DE CATALONHA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH 
SR. JOSEP CANUT HERRAIZ E UN (1) VÒT EN CONTRA DERA CÒSSA DETH GROP ARAN AMASSA, QU’EI ERA SRA. 
ROSANNA SELLART VIVES, ACÒRDE: 
 
Prumèr.- Aprovar iniciaument era Modificacion Puntuau des NNSS e complementàries en municipi de Naut Aran 
entara regulacion des abitatges d’usatge toristic, redactada per MANCIÑEIRAS/PARÉS, arquitèctes associadi SLP. 

Dusau.- Sométer aguest acòrd e er expedient corresponent a informacion publica peth tèrme d’un mes, 
mejançant era sua publicacion en Butletin Oficiau dera Provincia, en diari La Mañana, en taulèu d’anoncis 
electronic der Ajutnament, ena pagina web municipau www.nautaran.org e en portau e-Agora, ara fin que 
quinsevolh persona interessada pogue formular allegafcions, reclamacions o suggeréncies que considère 
oportunes. 
 
Tresau.- Traméter era documentacion qu’intègre aguest expedient as Servicis Territoriaus d’Urbanisme d’Alt 
Pirenèu e Aran a fin de sollicitar es informes sectoriaus preceptius. 
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=3 
 
2au b).- Aprobacion iniciau dera Modificacion puntuau des Normes Subsidiàries e complementàries de 
Planejament de Naut Aran, qu’afècte era parcèlla situada en carrèr Sant Julià num.3 de Garòs. 

RP2026/348 
Expedient: 2026/448 (2246)  

Assumpte: Modificacion puntuau des Normes Subsidiàries e complementàries de Planejament de Naut 
Aran, qu’afècte era parcèlla situada en carrèr Sant Julià num.3 de Garòs. 

Interessat:  FORT AUNÓS MARIA MERCEDES 
  

Aprobacion iniciau dera Modificacion puntuau des Normes Subsidiàries e complementàries de Planejament 
de Naut Aran, qu’afècte era parcèlla situada en carrèr Sant Julià num.3 de Garòs. 
 
ANTECEDENTS 
 
En data 10 de març de 2026, damb registre d’entrada ENTRA-2026-1911, eth Sr. Jesus Filloy Míguez, en tot actuar 
en representacion dera Sra. Maria Mercedes Fort Aunós, presente dauant er Ajuntament de Naut Aran 
documentacion relativa ara prepausa de modificacion puntuau des Normes Subsidiàries e Complementàries de 
Planejament de Naut Aran, en tot afectar era parcèla plaçada en carrèr Sant Julià num. 3 de Garòs. 
 
Era documentacion presentada compren memòria explicativa, documentacion grafica dera modificacion 
prepausada e reportatge fotografic der encastre. Atau madeish, cònste incorporat ar expedient certificacion 
cadastrau descriptiva e grafica dera finca damb referéncia cadastrau 25233A005003300000IM. 
 
Er encastre dera modificacion afècte ua finca plaçada en nuclèu de Garòs, ath front sud deth carrèr Sant Julià, 
entre edificacions existentes e en continuitat damb eth teishitt urban assolidat deth nuclèu. 
 
Segontes era documentacion aportada, era finca registral a ua superfícia de 123,30 m², que, cossent damb eth 
planejament en vigor, 65,02 m² se tròben classificadi coma sòu urban e 58,28 m² coma sòu non urbanizable. 
 
Era part urbana dera parcèla se tròbe qualificada coma Casc Antic, clau 1, damb organizacion per alineaciont a 
vial e usatge residenciau, damb paramètres de planta baisha mès ua planta, segontes es Normes Subsidiàries e 
Complementàries de Planejament de Naut Aran. 
 
Era prepausa se formule damb eth prètzhèt d’obtier ua franja de sòu destinat a sistèma viari public entara 
melhora deth carrèr Sant Julià e, correlativament, reajustar puntuauments eth limit deth sòu urban laguens era 
madeisha finca. 

DESCRIPCION DERA MODIFICACION PREPAUSADA 
 
Era modificacion puntuau prepausada a ua dobla finalitat. 
 
En prumèr lòc, se prepause qualificar coma sistèma viari ua franja de sòu plaçat en front dera parcèla, damb ua 
superfícia de 19,74 m², actuauments includida laguens era part urbana qualificada coma Casc Antic, clau 1. 
Aguesta franja se destine ar ampliament deth carrèr Sant Julià e permet arténher ua amplada aproximada deth 
viau d’entre 5,70 m e 6,06 m en aguest tram, en tot melhorar es condicions de mobilitat, accessibilitat, seguretat 
viària e pas de veïculs, includidi es veïculs de servicis, manteniment e emergéncies. 
 
En dusau lòc, era modificacion prepause reajustar eth limit deth sòu urban ena part posteriora dera madeisha 
finca, en tot incorporar a sòu urban ua superfícia de 28,39 m² actuauments classificada coma sòu non 
urbanizable. Aguest reajust a per objectiu compensar parciauments era pèrta de sòu edificable derivada dera 
cession ath sistèma viari e perméter ua organizacion mès coerenta dera futura edificacion en relacion damb es 
edificacions vesies existentes. 
 
Segontes era documentacion tecnica aportada, damb era modificacion prepausada era superfícia finau de sòu 
urban dera parcèla passarie a èster d’apuprètz 73,64 m². 
 
Era prepausa non somet un cambi generau deth modèl d’organizacion deth nuclèu de Garòs, ne altère era 
estructura generau deth planejament municipau, sustot resòl ua situacion puntuau d’alineacion viària e de 
definicion deth limit deth sòu urban en ua finca concrèta. 
 
VALORACION DERA PREPAUSA 
 
Analisada era documentacion presentada, se considère qu'era modificacion puntuau prepausada ei 
urbanisticament adequada e respon a un besonh concrèt d’interès public. 
  
Eth carrèr Sant Julià presente en aguest tram ua amplada limitada, pròpria dera configuracion des nuclèus antics 
dera Val d’Aran. Era incorporacion ath sistèma viari public d’ua franja de 19,74 m² permet melhorar era seccion 
foncionau deth carrèr e favorís ues melhores condicions de mobilitat, seguretat e accessibilitat. 
 
Aguesta melhora resulte sustot considerabla en un teishit urban assolidat, a on era obtencion de petites franges 
de sòu entara melhora des alineacions pòt auer ua incidéncia dirècta sus era qualitat urbana e sus eth 
foncionament ordinari des servicis municipaus. 
 
Era naua alineacion prepausada resulte coerenta damb era reculada existenta dera edificacion vesia plaçada en 
carrèr Sant Julià num. 1, hèt que permet dar continuitat ath front deth carrèr e evitar era consolidacion d’ua 
alineacion mens adaptada entara foncionalitat deth viau. 
 
Des deth punt d'enguarda dera organizacion urbana, era prepausa tanben permet redusir er impacte visuau e 
urban des mitgeres existentes e ordenar de manèra mès coerenta ua parcèla plaçada entre edificacions 
assolidades. 
 
Atau madeish, era modificacion compòrte er ampliament puntuau der encastre de sòu urban mejançant era 
incorporacion ad aguesta classa de sòu d'ua superfícia de 28,39 m² actuauments classificada coma sòu non 
urbanizable, laguens era madeisha parcèla. Aguest cambi de classament a ua fin compensatòria restacada ara 

obtencion de solèr destinat a sistèma viari public e, pera sua comprenent redusit, non genère un nau sector de 
creishement ne altère de manèra substanciau eth modèl territoriau deth planejament en vigor, ne introdusís 
naui usatges urbanistics.Era modificacion non compòrte increment deth tet edificable maximom respècte deth 
planejament en vigor. 

Era documentacion tecnica justifique que, damb eth planejament en vigor, era edificabilitat maximala serie de 
151,94 m² de tet, deth temps que damb era modificacion prepausada era edificabilitat maximala en tot resultar 
serie de 149,22 m² de tet. 

Atau madeish, era densitat maximala en tot resultar se manten en un unic abitatge. 

En conseqüéncia, era modificacion puntuau non compòrte increment de tet edificable, non compòrte increment 
de densitat residenciau e non compòrte aument dera intensitat d’usatge. 

Per aguest motiu, non s’aprècie era concurrència des supòsits especifics des articles 99 e 100 deth Tèxte refós 
dera Lei d’urbanisme relatiu a modificacions de planejament que compòrten increment de tet, increment de 
densitat, transformacion d’usatges o increment deth profitament urbanistic, sens perjudici deth critèri que 
pogue eméter er organisme urbanistic competent pendent era tramitacion. 

Atengut er informe der arquitècte municipau, Sr. José Maria Ané Verde, de data  11 de junh de 2026, que 
s’informe favorablaments sus era aprobacion iniciau dera Modificacion puntuau des Normes Subsidiàries e 
completaries de Planejament de Naut Aran, en tot afectar era parcèla plaçada en carrèr Sant Julià num. 3 de 
Garòs, e per tot çò que s’a exposat, 

Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  

Prumèr.- Aprovar iniciauments era Modificacion puntuau des Normes Subsidiàries e complementàries de 
Planejament de Naut Aran, qu’afècte era parcèla plaçada en carrèr Sant Julià num. 3 de Garòs. 
 
Dusau.- Sométer aguest acòrd e er expedient en tot correspóner a informacion publica peth tèrme d’un mes, 
mejançant era sua publicacion en Butletin Oficiau dera Província, en Diari La Mañana, en taulèu d’anoncis 
electronics der Ajuntament, ena pagina web municipau (www.nautaran.org ) e en portau e-Agora, a fin que 
quinsevolh persona pogue formular es allegacions, reclamacions o suggeriments que considère oportunes. 
 
Tresau.- Traméter era documentacion qu’intègre aguest expedient as Servicis Territoriaus d’Urbanisme der Alt 
Pirenèu e Aran a fin de sollicitar es informes sectoriaus apertienti. 

* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=4 
 
2au c).- Aprobacion prealabla deth PAE entara autorizacion dera licéncia d’òbres majors entara reconstruccion 
d’ua bòrda preexistenta plaçada en poligòn 7, parcèla 218 (Pareicixa) d’Arties.  

PRP2026/349 
Expedient: 2023/1286 (2413)  

Assumpte: 
PAE entara autorizacion dera licéncia d’òbres majors entara reconstruccion d’ua bòrda 
preexistenta plaçada en poligòn 7, parcèla 218 (Pareicixa) d’Arties.. REF. CAD.: 
25233A007002180000IK 

Interessat:  BARRA MOGA FRANCISCO 
 
Aprobacion prealabla deth PAE entara autorizacion dera licéncia d’òbres majors entara reconstruccion d’ua 
bòrda preexistenta plaçada en poligòn 7, parcèla 218 (Pareicixa) d’Arties. 
 
ANTECEDENTS 
 
En data 7 de noveme de 2023, damb registre d’entrada ENTRA-2023-7158, Francisco Barra Moga presentèc 
sollicitud entara tramitacion des autorizacions de besonh entara reconstruccion d’ua cabana plaçada en poligòn 
7, parcèla 218, paratge Pareicixa, deth tèrme municipau de Naut Aran, cossent damb eth Projècte d’Accion 
Especifica aportat. 
 
En data 19 de deseme de 2023, damb registre d’entrada ENTRA-2023-8477, s'aportèc naua documentacion 
tecnica modificada, en responsa as requeréncies e observacions formulades pendent era revision de l’expedient. 
 
En data 19 de gèr de 2024, damb registre d’entrada ENTRA-2024-472, se presentèc naua documentacion relativa 
ath Projècte d’Accion Especifica, tanben damb era fin de dar responsa as observacions tecniques municipaus 
efectuades. 
 
En data 28 d’abriu de 2024, damb registre d’entrada ENTRA-2024-2895, s'aportèc documentacion 
complementària, includida en suslheuament topogràfic damb coordenades, e se sollicitèc eth continuament 
dera tramitacion de l’expedient. 
 
En data 24 de junhsèga de 2024, era Junta de Govèrn Locau der Ajuntament de Naut Aran acordèc iniciar era 
tramitacion deth Projècte d’Accion Especifica, sométer-la a informacion publica e sollicitar es informes 
sectoriaus corresponenti, cossent damb era norma urbanistica aplicabla. 
 
Er expedient a estat sometut a informacion publica peth tèrme legauments establit, mejançant era publicacion 
der anonci corresponenta en Butletin Oficiau dera Província, en taulèu d’anoncis municipaus e en diari La 
Mañana. 
 
Pendent eth tèrme d’informacion publica non cònsten allegacions. 
 
Pendent era tramitacion s’an sollicitat es informes sectoriaus corresponenti, entre d’auti, ar Institut Cartografic 
e Geologic de Catalonha, ath departament competent en matèria de cultura e auviatge, ath departament 
competent en matèria d’agricultura, ath Parc Nacionau/organisme ambientau corresponent, ath Conselh 
Generau d’Aran en matèria de miei ambient, ara Agéncia Catalana der Aigua e ara Comission d’Auviatge d’Aran. 

mailto:info@nautaran.org

Es informes sectoriaus incorporadi ar expedient an caractèr favorable o favorable condicionat, sense que cònste 
cap informe desfavorable qu'empedisque eth continuament dera tramitacion deth Projècte d’Accion Especifica. 
 
Era Comission d’Auviatge d’Aran informèc favorablaments dera accion, condicionada a daurir era pòrta d’accès 
en lòc originari. 
 
En data de junh de 2026 s’a presentat eth Projècte d’Accion Especifica modificat, redactat per arquitècte Lluís 
Moreu Hostench, damb era fin de dar compliment as esmenes e condicionants derivadi dera tramitacion 
municipau e sectoriau. 
 
DESCRIPCION DERA PREPAUSA 
Eth projècte se desvolope dessús ua finca classificada coma sòu non urbanizable, plaçada en poligòn 7, parcèla 
218, paratge Pareicixa, laguens deth tèrme municipau de Naut Aran. 
 
Eth bastiment objècte d’accion ei ua cabana existenta en estat ruïnós. Eth projècte prevedec era sua 
reconstruccion, en tot mantier era traça e era pròpria volumetria deth bastiment tradicionau, damb acabadi 
caracteristics des bòrdes e cabanes dera Val d’Aran. 
 
Segontes era documentacion tecnica presentada, era cabana se classifique coma tipologia A, bòrdes e cabanes 
majors, cossent damb era norma municipau especifica de preservacion e recuperacion de bòrdes e cabanes en 
sòu non urbanizable. 
 
Es paramètres principaus dera accion son es següenti: 
 
- Classament deth sòu: sòu non urbanizable. 
- Organizacion dera edificacion: edificacion isolada. 
- Usatge previst: léser familhau. 
- Tipologia: cabana tipe A. 
- Superfícia dera finca: 8.690,07 m². 
- Superfícia aucupada: 30,62 m². 
- Superfícia bastida en planta baisha: 30,62 m². 
- Superfícia bastida ena part nauta: 9,22 m². 
- Superfícia bastida totau: 39,84 m². 
- Nautor dera edificacion: 3,00 m. 
- Cubèrta: inclinada a dus vessants, damb arribent de 45º. 
- Losat de cubèrta laterau: 0,30 m. 
- Losat de cubèrta as testers: 0,15 m. 
- Acabat de cubèrta: pissarra. 
- Façades: pèira deth país. 
- Hustaries: husta, damb contravents. 
 
Era documentacion tecnica modificada a corregit era incoeréncia detectada en versions anteriores deth 
projècte, de sòrta qu'actuauments era superfícia bastida totau compde forma coerenta coma 39,84 m², 
corresponenti a 30,62 m² de planta baisha e 9,22 m² de nauta. 
 
Eth projècte indique qu’era edificacion aurà planta baisha e ua petita nauta de husta. Era composicion formau 
e materiau prepausat s’ajuste, damb caractèr generau, as critèris de recuperacion de bòrdes e cabanes 

mailto:info@nautaran.org

tradicionaus, mejançant volum unic, cubèrta tradicionau, façades planes, abséncia de còrssi voladi, usatge de 
pèira deth país, pissarra en cubèrta e hustaries de husta. 
 
Era documentacion corregida incorpòre tanben era prevision dera pòrta d’accès cossent damb eth condicionant 
establit pera Comission d’Auviatge d’Aran, qu’aurà de demorar exprèssaments remassat coma condicion 
d’acòrd d’aprobacion prealabla e dera posteriora licéncia urbanistica. 
 
VALORACION TECNICA 
Examinada era documentacion presentada, se considère qu’era accion prepausada ei compatibla, damb eth 
regim urbanistic aplicable en sòu non urbanizable e damb era norma municipau especifica de preservacion e 
recuperacion de bòrdes e cabanes, tostemp que se mantengue estrictaments er usatge de léser familhau e se 
complisquen totes es prescripcions sectoriaus incorporades en expedient. 
 
Era accion non compòrte era implantacion d’un nau abitatge ne pòt dar lòc ar usatge residenciau ordinari, 
toristic, otelèr, de lotjament o quinsevolh aute non admetut pera norma aplicabla. Er usatge demore limitat ath 
de léser familhau restacat ara recuperacion dera cabana tradicionau existenta. 
 
Era reconstruccion prepausada manten, era traça, era volumetria e era pròpria imatge des cabanes tradicionaus 
der encastre, damb façades de pèira deth país, cubèrta de pissarra, hustaries de husta e abséncia de còrssi 
voladi. 
 
Era prepausa justifique eth compliment des paramètres dera norma municipau especifica de bòrdes e cabanes 
en relacion damb era tipologia A, era configuracion volumetrica, era cubèrta, es losats, es dubertures, es 
materiaus e es acabadi. 
 
Era documentacion conten memòria justificativa, documentacion grafica, estudi d’impacte e integracion 
païsatgistica e pressupòst, de forma que dispòse deth contengut de besonh entà contunhar era tramitacion deth 
Projècte d’Accion Especifica. 
 
Manque, maugrat açò, eth besonh d’acreditar era vinculacion registrau dera cabana destinada a usatge de léser 
familhau damb un abitatge preexistent localizat ena Val d’Aran, enes tèrmes previsti pera norma urbanistica 
especifica de preservacion e recuperacion de bòrdes e cabanes en sòu non urbanizable. 
 
Atengut qu'aguesta vinculacion registrau ei restacada ara viabilitat definitiva dera accion, non se considère de 
besonh exigir-ne era formalizacion abans dera aprobacion prealabla municipau ne abans dera aprobacion 
definitiva per part dera Comission Territoriau d’Urbanisme competent. Totun, aurà de demorar pleaments 
acreditada damb caractèr prealable ar autrejament dera licéncia urbanistica d’òbres, un viatge eth Projècte 
d’Accion Especifica age estat aprovat definitiuaments. 
 
Atengut er informe der arquitècte municipau, Sr. José Maria Ané Verde, de data 10 de junh de 2026, que 
s’informe favorablaments sus era aprobacion prealabla deth Projècte d’Accion Especifica entara reconstruccion 
d’ua cabana plaçada en poligòn 7, parcèla 218, paratge Pareicixa, deth tèrme municipau de Naut Aran, 
promoigut per Francisco Barra Moga e redactat per arquitècte Lluís Moreu Hostench, damb es prescripcions que 
cònsten en aguest, e per tot çò que s’a exposat,   

mailto:info@nautaran.org

Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  

Prumèr.- Aprovar provisionaument eth projècte d’accion especifica (PAE) entara posteriora autorizacion dera 
licéncia d’òbres majors relativa ara reconstruccion d’ua bòrda preexistenta plaçada en poligòn 7, parcèla 218 
(Pareicixa) d’Arties, damb subjeccion as prescripcions establides ar informe der arquitècte municipau de data 
10 de junh de 2026. 
 
Dusau.- Traméter era documentacion qu’intègre aguest expedient as Servicis Territoriaus d’Urbanisme der Alt 
Pirenèu e Aran entà que, se procedís, l’apròven definitivaments. 
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=5 
 
3au.- Aprobacion definitiva dera Ordenança municipau reguladora der usatge dera intelligéncia artificiau de 
Naut Aran.  

PRP2026/350 
Expedient: 2026/293 (1217)  
Assumpte: Ordenança municipau reguladora der usatge dera intelligéncia artificiau de Naut Aran. 
Interessat:  AJUNTAMENT DE NAUT ARAN  

 
Aprobacion definitiva dera Ordenança municipau reguladora der usatge dera intelligéncia artificiau de Naut 
Aran. 
 
En data 19 de març de 2026 eth Plen der Ajuntament de Naut Aran, en session ordinària, acordèc era aprobacion 
iniciau dera Ordenança municipau reguladora der usatge dera intelligéncia artificiau der Ajuntament de Naut 
Aran. 
 
En compliment de çò que dispòse er art. 178.1 deth Decrèt legislatiu 2/2003, de 28 d’abriu, que s’apròve entath 
Tèxte refós dera Lei municipau e de regim locau de Catalonha, eth mencionat acòrd siguec sometut a 
informacion publica peth tèrme de trenta dies abils mejançant era publicacion der edicte d’aprobacion iniciau 
en Butletin Oficiau dera Província 61 (num. edicte 2242) de data 30 de març de de 2026, atau coma en taulèu 
d’anoncis dera Corporacion municipau e ena pagina web der Ajuntament de Naut Aran , a efèctes de possibles 
allegacions, reclamacions o suggeriments. 
 
Vist que transcorrut eth periòde d’informacion publica e audiéncia as interessadi non s’a formulat cap allegacion, 
reclamacion ne suggeriment, era Ordenança s’a de compréner definitiuaments aprovada de conformitat damb 
er article 178.2 deth citat Decrèt legislatiu 2/2003. 

Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 

CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  

Prumèr.- Aprovar definitivaments era Ordenança municipau reguladora der usatge dera intelligéncia artificiau 
der Ajuntament de Naut Aran, eth tèxte intègre que cònste tot seguit. 
 
Dusau.- Dar compde d’aguest acòrd ara Direccion Generau dera Administracion Locau as efèctes previsti en art. 
65.2 dera Lei 7/1985, de 2 d’abriu, Reguladora des Bases de Regim Locau; e transcorrut eth tèrme de quinze (15) 
dies abils des d’aguesta comunicacion, de conformitat damb çò que determine er art. 70.2 dera madeisha Lei, 
procedir ara publicacion deth tèxte intègre dera modificacion dera Ordenança en Butletin Oficiau dera Província, 
en tauler d’anoncis dera Corporacion municipau e ena pagina web der Ajuntament de Naut Aran. 
 
Annèxe I 
 
ORDENANÇA MUNICIPAU REGULADORA DER USATGE DERA INTELLIGÉNCIA ARTIFICIAU 
 
AJUNTAMENT DE NAUT ARAN 
 
PREAMBUL 
 

Era intelligéncia artificiau s’a consolidat coma ua tecnologia d’impacte transversau en encastre des 
administracions publiques, damb incidéncia dirècta ena prestacion de servicis publics, era organizacion 
administrativa, era gestion intèrna, era prenuda de decisions e era relacion entre era administracion e era 
ciutadania. 

Er Ajuntament de Naut Aran, en exercici dera sua autonomia locau e cossent damb es principis de legalitat, bona 
administracion, transparéncia, responsabilitat publica, servici ar interès generau e coesion territoriau e sociau, 
considère de besonh disposar d’un marc normatiu municipau especific que regule er usatge de sistèmes 
d’intelligéncia artificiau en encastre municipau. 

Aguesta Ordenança s’apròve damb era volentat de garantir qu'era implantacion e er usatge dera intelligéncia 
artificiau: (a) respècten pleaments es drets fonamentaus, era dignitat umana e es valors democratics; (b) 
asseguren ua supervision umana efectiva, significativa e constanta; (c) eviten era forma que sigue de 
discriminacion o exclusion digitau; (d) fomenten era confidança, era transparéncia e era rendicion de compdes; 
e (e) contribuïsquen ara coesion territoriau e sociau, mès que mès en un municipi de montanha damb poblacion 
dispersada.  
 
Era presenta Ordenança s’alinhe explicitaments damb eth Reglament (UE) 2024/1689 deth Parlament Europèu 
e deth Conselh (AI Act), atau coma damb era nòrma europèa e estatau en matèria de proteccion de donades, 

drets digitaus, procediment administratiu comun e bon govèrn. Incorpòre egalaments es recomanacions e 
principis de bones practiques de l’Organizacion entara Cooperacion e eth Desvolopament Economic (OCDE). 
 
CAPÍTOL I. DISPOSICIONS GENERAUS 
 
Article 1. Objècte 
 
Aguesta Ordenança a per objècte regular es principis, requisits, garanties e mecanismes de governança e 
supervision aplicabla ath dessenh, desvolopament, aqueriment, contractacion, metuda eth servici e usatge de 
sistèmes d’intelligéncia artificiau per part der Ajuntament de Naut Aran e eth sòn sector public, cossent damb 
eth Reglament (UE) 2024/1689. 
 
Article 2. Airau d’aplicacion 
 
1. Aguesta Ordenança ei aplicabla a: (a) es organs administratius de l’Ajuntament de Naut Aran; (b) es Entitats 
Municipaus Descentralizades deth municipi; (c) es organismes autonòms, entitats publiques empresariaus e 
d’autes entitats deth sector public municipau; (d) eth personau trabalhador public, cargues elegidi e personau 
eventuau; e (e) es persones fisiques o juridiques que, mejançant contracte, concession o era relacion que sigue 
juridica, desvolopen, provedisquen o empleguen sistèmes d’IA per compde der Ajuntament. 
 
2. Es obligacions establides en aguesta Ordenança s’incorporaràn de forma explicita as plecs de clausules 
administratives particulares e de prescripcions tecniques ena contractacion publica. 
 
Article 3. Definicions 
 
As efèctes d’aguesta Ordenança, es definicions de «sistèma d’intelligéncia artificiau», «provedidor», «usatgèr» 
(o «desplegador»), «sistèma d’IA de naut risc», «practica d’IA proïbida», «incident grèu» e d’auti tèrmes tecnics 
seràn es establidi en Article 3 deth Reglament (UE) 2024/1689. Addicionaument, se compren per: 
 
a) Usatgèr o Desplegador: Er Ajuntament de Naut Aran o era entitat que sigue deth sòn sector public qu’utilize 
un sistèma d’IA jos era sua autoritat, a excepcion de quan er usatge se produsís en marc d’ua activitat personau 
e non professionau. 
 
B) Supervision umana efectiva: era capacitat de persones fisiques, degudaments formades e autorizades, de 
compréner, monitorar e intervier en foncionament d’un sistèma d’IA, en tot poder anullar, corregir o arturar es 
sòns efèctes en moment que sigue. 
 
C) Avaloracion d’impacte enes Drets Fonamentaus: Analisi prealable ara implantacion d’un sistèma d’IA de naut 
risc entà identificar e mitigar es possibles impactes negatius sus es drets fonamentaus des ciutadans, cossent 
damb er Article 27 deth Reglament (UE) 2024/1689. 
 
D) Incident grèu: Er incident que sigue o mau foncionament d’un sistèma d’IA qu’age causat o pogue causar 
damatges a persones, vulneracion de drets fonamentaus o incompliment normatiu grèu. 
 
CAPÍTOL II. PRINCIPIS RECTORS E PRACTIQUES PROÏBIDES 

Article 4. Principis rectors 
 
Er usatge dera intelligéncia artificiau en Ajuntament de Naut Aran se regirà pes principis de: (a) legalitat, equitat 
e seguretat juridica; (b) per çò que hè as drets fonamentaus, era democracia e er estat de dret; (c) supervision 
umana efectiva coma garantia inevitable; (d) transparéncia, explicabilitat e traçabilitat des sistèmes; (e) 
robustesa tecnica, seguretat e ciberseguretat; (f) non-discriminacion e equitat, damb especiau atencion ara 
coesion territoriau; (g) privadesa e governança de donades, en tot complir damb eth RGPD; (h) responsabilitat 
e rendicion de compdes; (e) sostenibilitat sociau e ambientau; e (j) accessibilitat universau e includiment digitau. 
 
Article 5. Practiques d’IA proïbides 
 
De conformitat damb er Article 5 deth Reglament (UE) 2024/1689, er Ajuntament de Naut Aran non 
desvoloparà, contractarà, aquerirà ne emplegarà cap sistèma d’IA que constituïsque ua practica proïbida. En 
particular, demoren proïbidi es sistèmes d’IA següentes: 
 
a) Sistèmes qu’utilizen tecniques subliminaus, deliberadament manipuladores o enganhoses, damb er objectiu 
o er efècte d’alterar de manèra substanciau eth comportament d’ua persona o grop de persones, en tot 
provocar-les, o en tot èster rasonablement probabla que les provòque, un perjudici significatiu. 
 
B) Sistèmes qu’explòten es vulnerabilitats de persones o grops especifics per rason d’edat, andicapacitat o 
situacion sociau o economica, damb er objectiu o er efècte d’alterar de forma substanciau en sòn comportament 
en tot causar-les, o en tot èster rasonablement probable que les cause, un perjudici significatiu. 
 
C) Sistèmes d’avaloracion o classificacion de persones fisiques basades en sòn comportament sociau o en 
caracteristiques personaus, quan era puntuacion sociau en tot resultar darà lòc a un tracte perjudiciau o 
desfavorable en contèxtes sociaus non restacadi damb aqueri que se generèren es donades, o ben que resulte 
injustificat o desproporcionat respècte deth comportament originau (social scoring). 
 
D) Sistèmes destinadi a realizar avaloracions deth risc de persones fisiques damb era fin de predíder era 
probabilitat que cometen ua infraccion penau, en tot basar-se sonque ena elaboracion de perfils o ena 
avaloracion de trets e caracteristiques dera personalitat. 
 
e) Sistèmes que creen o agranisquen bases de donades de reconeishença faciau mejançant era captacion 
massiva e non dirigida d’imatges facials obtenguda d’Internet o de sistèmes de videovigilància (scraping facial). 
 
F) Sistèmes d’IA per inferir es emocions de persones fisiques en encastre laborau o en institucions educatives, a 
excepcion de quan eth sistèma sigue destinat a èster metut en servici o introdusit en mercat per rasons medicaus 
o de seguretat. 
 
G) Sistèmes de categoritzacion biometrica que classifiquen individuaument es persones fisiques a compdar des 
sues donades biometriques per inferir o dedusir era sua raça, opinions politiques, afiliacion sindicau, conviccions 
religioses o filosòfiques, vida sexuau o orientacion sexuau. 
 
H) Sistèmes d’identificacion biomètrica remota «en temps reau» en espacis d’accès public damb fins d’aplicacion 
dera lei, a excepcion d'exclusivaments quan concorren es circonstàncies e condicions estrictaments previstes en 
Article 5, apartat 2, 3 e 4 deth Reglament (UE) 2024/1689. 

Quinsevolh auta practica que sigue proïbida peth Reglament (UE) 2024/1689, ena sua version en vigor o 
mejançant actes delegades o d’execucion, demorarà tanben proïbida en encastre d’aguesta Ordenança sense 
besonh de modificacion normatiua exprimís. 
 
CAPÍTOL III. GOVERNANÇA E RESPONSABILITAT 
 
Article 6. Comitat Etic e de Supervision dera IA (CES-IA) 
 
1. Se cree eth Comitat Etic e de Supervision dera IA (CES-IA) coma organ intèrn, consultatiu e de supervision, 
responsable de velhar peth compliment d’aguesta Ordenança e deth Reglament (UE) 2024/1689 en encastre 
municipau. 
 
2. Eth CES-IA aurà ua composicion multidisciplinària qu’includirà, aumens, personau des airaus de tecnologia, 
juridic, secretaria, intervencion e eth Delegat de Proteccion de Donades. Se poderà compdar damb er 
assessorament d’expèrts extèrns e representants dera societat civila. 
 
3. Es sues foncions principaus seràn: (a) validar es Avaloracions d’impacte enes Drets Fonamentaus entàs 
sistèmes de naut risc; (b) supervisar e actualizar eth Registre Municipau de Sistèmes d’IA; (c) eméter informes e 
recomanacions sus era contractacion e usatge de sistèmes d’IA; (d) resòlver consultes intèrnes sus era aplicacion 
d’aguesta Ordenança; (e) prepausar revisions e actualizacions dera norma municipau en matèria d’IA; e (f) 
gestionar e investigar es incidents grèus comunicadi pes unitats municipaus. 
 
4. Eth CES-IA s'amassarà, aumens, un viatge ar an e cada viatge que s'arrecebe ua sollicitud de validacion d’un 
sistèma de naut risc o se produsisque un incident grèu. 
 
5. Quan era complexitat o eth volum des foncions deth CES-IA excedisquen era capacitat des recorsi municipaus, 
er Ajuntament poderà formalizar convènis de collaboracion damb d’autes institucions, d’auti municipis o 
mancomunitats, o entitats especializades, entà compartir recorsi tecnics e expertèsa en matèria d’intelligéncia 
artificiau. 
 
Article 7. Responsabilitat institucionau 
 
1. Er Ajuntament de Naut Aran, coma usatgèr o desplegador, ei eth responsable der usatge des sistèmes d’IA en 
encastre des sues competéncies e de garantir eth compliment des obligacions establides en aguesta Ordenança 
e en Reglament (UE) 2024/1689. 
 
2. Aguesta responsabilitat ei independenta deth que poderà correspóner as provedidors des sistèmes e non 
poderà èster delegada integraments a tresaus. 
 
CAPÍTOL IV. CICLE DE VIDA DES SISTÈMES D’IA 
 
Article 8. Avaloracion d’impacte enes drets fonamentaus 
 
1. Abans de méter en servici o utilizar un sistèma d’IA classificat coma naut risc, er Ajuntament, coma 
desplegador, realizarà ua Avaloracion d’impacte enes Drets Fonamentaus, cossent damb er Article 27 deth 
Reglament (UE) 2024/1689. 

2. Aguesta avaloracion includirà, aumens: (a) ua descripcion des procèssi municipaus a on s’utilizarà eth sistèma 
e era sua fin prevista; (b) eth periòde de temps e era frequéncia que s’utilizarà damb eth sistèma; (c) es 
categories de persones e grops que se pòden veir afectadi; (d) es risqui especifics de perjudici entàs drets 
fonamentaus (igualtat, privadesa, non-discriminacion, dignitat, eca.); (e) es mesures de supervision umana que 
s’implementaràn; e (f) es mesures de mitigacion previstes en cas que se materializen es risqui identificadi. 
 
3. Eth resultat dera avaloracion serà validada peth CES-IA e notificat ara autoritat de vigilància deth mercat 
competent, cossent damb er Article 27.3 deth Reglament. 
 
4. Se pendent er usatge deth sistèma se produsís un cambi significatiu en quinsevolh des elements avaloradi, er 
Ajuntament actualizarà era avaloracion e notificarà es cambis. 
 
Article 9. Requisits entara contractacion publica 
 
1. Es plecs de contractacion entar aqueriment o desvolopament de sistèmes d’IA includiràn, quan calgue, 
clausules especifiques qu’obligaràn es provedidors a: (a) declarar era classe de risc deth sistèma; (b) entà 
sistèmes de naut risc, liurar era declaracion UE de conformitat, eth marcatge CE, era documentacion tecnica 
complèta e es instruccions d’usatge; (c) garantir eth dret der Ajuntament a realizar auditories tecniques; (d) 
establir un regim de responsabilitats clares en cas d’incidents; e (e) informar ar Ajuntament dera actualizacion 
que sigue o incident grèu. 
 
2. Non se poderà adjudicar cap contracte de sistèmes d’IA de naut risc sense informe prealable favorable deth 
CES-IA. 
 
Article 10. Banc de Pròves Regulatòri (Regulatory Sandbox) 
 
1. Er Ajuntament, jos era supervision deth CES-IA, poderà promòir o participar ara creacion de bancs de pròves 
regulatoris, cossent damb eth Capítol VI deth Reglament (UE) 2024/1689. 
 
2. Aguesti entorns controladi permeteràn experimentar e validar sistèmes d’IA innovadors, sustot aqueri 
orientadi a milhorar es servicis publics en entorn rurau e de montanha, abans deth sòn desplegament a gran 
escala. 
 
3. Era participacion en un banc de pròves non exempte er ajuntament des obligacions de seguretat e per çò que 
hè as drets fonamentaus establidi en aguesta Ordenança. 
 
CAPÍTOL V. OBLIGACIONS ESPECIFIQUES ENTÀ SISTÈMES D’IA DE NAUT RISC 
 
Article 11. Usatges permetudi e limitacion de decisions automatizades  
 
1. Es sistèmes d’IA poderàn utilizar-se, damb caractèr auxiliar e de supòrt, entà: (a) melhorar era eficiéncia 
administrativa e era qualitat des servicis publics; (b) atencion ciutadana assistida, informativa e multicanal; (c) 
analisi de donades entara planificacion de politiques publiques; (d) gestion sostenible deth territòri, mobilitat, 
torisme e servicis municipaus; e (e) automatizacion de prètzhèts repetitives sense impacte decisòri sus drets. 
 
2. Cap sistèma d’IA poderà adoptar decisions administratives damb efèctes juridics sus es ciutadans de manèra 
autonòma e sense intervencion umana. 

mailto:info@nautaran.org
http://www.nautaran.org/


Aj
un

ta
m

en
t d

e 
N

au
t A

ra
n 

 
 

  
 
 

17 

 

C/ Balmes, 2 

25598 Salardú 

Naut Aran (Lleida) 

973644030 

P-2523300-H 

info@nautaran.org - www.nautaran.org 

 
3. Enes sistèmes de naut risc, era intervencion umana serà obligatòria en totes es fases decisòries. Eth personau 
responsable aurà de documentar era sua decision finau. 
 
Article 12. Usatge Conforme e supervision umana efectiva  
 
1. Er Ajuntament garantirà que tot sistèma d’IA de naut risc s’utilize cossent damb es instruccions d’usatge 
proporcionat peth provedidor. 
 
2. S’assignarà era supervision umana a personau municipau damb era competéncia, formacion e pro autoritat 
entà: 
• Compréner es capacitats e limitacions deth sistèma. 
• Interpretar e qüestionar es resultats e recomanacions deth sistèma. 
• Decidir non aplicar un resultat o arturar eth foncionament deth sistèma se se detecten risqui, anomalies 
o resultats discriminatòris. 
 
Excepcionaument, quan er Ajuntament non dispòse de personau pròpri damb era formacion adequada, era 
supervision tecnica poderà èster encarregada a personau extèrn degudaments qualificat, mejançant contracte 
o convèni. En tot cas, era responsabilitat institucionau derivada des decisions assistides per IA requeirà tostemp 
sus er Ajuntament, cossent damb er Article 7 d’aguesta Ordenança, sense que pogue èster transferida ara entitat 
o persona encuedada dera supervision tecnica. 
 
3. Eth personau supervisor aurà d’auer completat, aumens, era formacion de Nivèu Auançat previst en Article 
21 d’aguesta Ordenança. 
 
Article 13. Governança de donades, monitoratge e conservacion de registres 
 
1. Ena mesura qu’er Ajuntament contròle es donades d’entrada d’un sistèma de naut risc, velharà pera sua 
qualitat, pertinença, sufisença e representativitat entà evitar resultats discriminatòris. 
 
2. Se monitorizarà de forma seguida eth foncionament deth sistèma. En cas de detectar-se un incident grèu o 
un risc entàs drets fonamentaus, eth personau supervisor: (a) suspenerà immediataments er usatge deth 
sistèma; (b) informarà sense dilació eth CES-IA, eth provedidor e era autoritat de vigilància deth mercat 
competent; e (c) documentarà er incident e es mesures adoptades. 
 
3. Se conservaràn es registres d’eveniments (logs) generadi automaticaments peth sistèma pendent un periòde 
minim de sies mesi, entà garantir era traçabilitat des operacions e era investigacion d’incidents. 
 
4. Eth CES-IA aprovarà, en tèrme maximom de sies mesi des dera sua constitucion, un Protocòu de Gestion 
d’Incidents en Sistèmes d’IA, qu’includirà aumens: 
 
(a) era definicion des nivèus de gravetat des incidents (critic, grèu, lèu) e es critèris objectius entara sua 
distincion; 
(b) es canaus de comunicacion intèrna e es terminis maximoms de notificacion ath CES-IA, ath provedidor e ara 
autoritat de vigilància competenta, cossent damb er Article 73 deth Reglament (UE) 2024/1689; 
(c) es persones o cargues responsables dera gestion der incident en cada fasa; 
(d) es procediments de suspension cautelara, investigacion e resolucion der incident; 

(e) es mesures d’informacion as persones afectades, quan sigue de besonh;  
(f) eth procediment de documentacion, analisi posterior e incorporacion des leçons aprenudes en Banc de Bones 
Practiques previst en Article 17. 
 
Eth Protocòu serà public, serà disponible en portau de transparéncia municipau e serà revisat annauments peth 
CES-IA. 
 
CAPÍTOL VI. TRANSPARÉNCIA, TRAÇABILITAT E DRETS DERA CIUTADANIA 
 
Article 14. Registre Municipau de Sistèmes d’IA 
 
1. Er Ajuntament mantierà un Registre Municipau de Sistèmes d’IA, de caractèr public e accessible a trauès deth 
portau de transparéncia municipau e/o d’auti espacis web informatiu. 
 
2. Entà cada sistèma, eth registre contierà, aumens: (a) nòm, finalitat e unitat municipau responsable; (b) 
classament deth risc (minim, limitat, naut); (c) data d’implantacion e estat actuau (actiu, suspenut, retirat); (d) 
entà sistèmes de naut risc, un resumit non tecnic dera Avaloracion d’impacte enes Drets Fonamentaus e un 
ligam ath registre dera basa de donades dera UE; e (e) informacion sus es categories de donades utilizades e es 
mesures de supervision umana. 
 
3. Abans de méter en servici un sistèma de naut risc, er Ajuntament aurà de registrar eth sòn usatge ena basa 
de donades dera UE, cossent damb er article 49 deth Reglament (UE) 2024/1689. 
 
4. Eth Registre serà actualizat peth CES-IA en un tèrme maximom de trenta dies naturaus dempús de quinsevolh 
cambi considerable que sigue en un sistèma. 
 
Article 15. Obligacions generaus de transparéncia 
 
De conformitat damb er Article 50 deth Reglament (UE) 2024/1689: 
 
1. Quan un ciutadan interactue damb un sistèma d’IA (coma un assistent virtuau o chatbot), serà informat 
d’aguest hèt de forma clara e prealabla ara interaccion, excèpte que sigue òbvi entath contèxt. 
 
2. Eth contengut d’àudio, imatge, vidèo o tèxte qu’age estat generat o manipulat artificialment de sòrta que 
pogue èster confonut damb contengut autentic (deepfakes) serà claraments etiquetat coma «generat o 
manipulat per IA». 
 
3. Se se publique tèxte generat per IA sus ahèrs d’interès public, se divulgarà era sua origina artificiau, a 
excepcion de s'a estat objècte de revision editoriau umana damb responsabilitat identificable. 
 
4. Se s’utilizen sistèmes de reconeishença d’emocions o de categoritzacion biometrica, es persones exposades 
seràn informades deth sòn usatge. 
 
Article 16. Dret ara informacion e ara explicabilitat 
 
1. Era ciutadania a dret d’èster informada de forma clara, accessibla e en un lenguatge non tecnic quan un servici 
municipau utilize sistèmes d’IA que l’afècten dirèctaments. 

2. Quan ua decision administrativa que produsirà efèctes juridics sus un ciutadan age estat assistida per un 
sistèma d’IA de naut risc, aguest aurà dret a sollicitar e réber, en un tèrme maximom de quinze dies abils, ua 
explicacion significativa qu’includisque: (a) era logica generau deth sistèma e eth sòn foncionament en cas 
concrèt; (b) es principaus factors e paramètres qu’an influït ena prepausa de decision; e (c) era identificacion 
deth personau responsable dera decision finau. 
 
3. S’abilitarà un procediment especific e accessible a trauès dera sedença electronica municipau entà exercir 
aguest dret. 
 
4. Era ciutadania poderà presentar reclamacion deuant eth CES-IA se considère que non a arrecebut ua 
explicacion sufisenta o qu'era decision assistida per IA a vulnerat es sòns drets. 
 
Article 17. Banc de Bones Practiques d’IA 
 

1. Er Ajuntament de Naut Aran crearà e mantierà un Banc de Bones Practiques d’IA, accessible 
publicaments des deth portau web municipau, coma estrument de referéncia, aprenedissatge e 
rendicion de compdes en matèria d’intelligéncia artificiau. 

 
2. Eth Banc de Bones Practiques remassarà, aumens, es contenguts següents: 
 

a) Casi d’usatge exitós: Descripcion de sistèmes d’IA implantadi en Ajuntament qu’agen demostrat un impacte 
positiu ena qualitat des servicis publics, era eficiéncia administrativa o era coesion territoriau, damb indicacion 
des resultats obtengudi. 
 
B) Protocòus e procediments: Plantilhes, guides e procediments intèrns aprovadi peth CES-IA entara 
avaloracion d’impacte, era supervision umana, era gestion d’incidents e era contractacion de sistèmes d’IA. 
 
C) Leçons aprenudes: Documentacion des incidents, errors o risqui detectadi en usatge de sistèmes d’IA, 
anonimitzats quan les calgue, damb es mesures correctives adoptades e es recomanacions entà evitar-ne era 
repeticion. 
 
D) Recorsi formatius: Materiaus de formacion des nivèus Basics, Auançat e Expèrt previst en Article 21, 
accessibles ath personau municipau e, ena mesura que sigue possible, ara ciutadania en generau. 
 
e) Bones practiques extèrnes: Referéncies a experiéncies de d’autes administracions publiques, nacionaus o 
europèes, que poguen servir d’inspiracion o modèl entar Ajuntament de Naut Aran. 
 

3. Eth Banc de Bones Practiques serà gestionat peth CES-IA, que ne garantirà era actualizacion periodica, aumens 
semestraument, e era qualitat des contenguts publicadi. Quan es besonhs tecnics ac requerisquen, eth CES-IA 
poderà manar era gestion operativa deth Banc a un prestador de servicis extèrns mejançant contracte, en tot 
mantier en tot cas era direccion, era supervision e era responsabilitat sus es contenguts. 
 
4. Era seccion deth Banc de Bones Practiques serà dessenhada entà èster accessibla, comprensibla entara 
ciutadania generau e disponibla en catalan e castelhan. S’abilitarà un canau de contacte entà qu'era ciutadania 
pogue formular suggeriments o aportar experiéncies. 

5. Er Ajuntament poderà collaborar damb d’auti municipis, era Deputacion, era Generalitat de Catalonha, er 
Estat Espanhòl o hilats europèus de govèrns locaus entà enriquir eth Banc de Bones Practiques damb 
experiéncies compartides. 
 
Article 18. Proteccion de donades e seguretat 
 
1. Er usatge de sistèmes d’IA complirà estrictaments damb eth Reglament (UE) 2016/679 (RGPD), era nòrma 
estatau e es principis de privadesa des deth dessenh e per defècte. 
 
2. Es sistèmes d’IA auràn de garantir robustesa tecnica, ciberseguretat, continuitat deth servici e resisténcia a 
usatges indegudi o errors sistèmics. 
 
3. Eth Delegat de Proteccion de Donades serà consultat per totes es fases deth cicle de vida d’un sistèma d’IA 
que tracte donades personaus. 
 
CAPÍTOL VII. AUDITORIA E SUPERVISION PERIODICA 
 
Article 19. Auditories periodiques 
 
1. Toti es sistèmes d’IA de naut risc en usatge en Ajuntament seràn sometudi a auditories periodiques, damb ua 
frequéncia minima annau, entà verificar: (a) eth compliment normatiu; (b) eth foncionament corrècte e era 
abséncia de risqui non previsti; (c) era efectivitat des mesures de supervision umana; e (d) era vigéncia e 
actualitat dera documentacion tecnica e dera Avaloracion d’impacte. 
 
2. Es auditories poderàn èster realizades per personau intèrn deth CES-IA o per auditors extèrnes independenti. 
Es resultats seràn documentadi e publicadi en portau de transparéncia. 
 
3-En cas qu'ua auditoria detecte incompliments o risqui, eth CES-IA establirà un plan de mesures correctives 
damb tèrmes definidi. 

 
CAPÍTOL VIII. FORMACION I CAPACITACION 
 
Article 20. Obligacion generau de formacion 
 
L’Ajuntament garantirà era formacion adequada, seguida e actualizada deth personau municipau en usatge, 
supervision e governança responsabla dera intelligéncia artificiau, coma condicion de besonh entath 
compliment efectiu d’aguesta Ordenança e deth Reglament (UE) 2024/1689. 
 
Article 20 bis. Alfabetizacion en matèria d’intelligéncia artificiau 
 
1. De conformitat damb er Article 4 deth Reglament (UE) 2024/1689, er Ajuntament de Naut Aran, coma 
desplegador de sistèmes d’IA, adoptarà mesures entà garantir que tot eth personau municipau e es cargues 
elegidi que participen ena operacion, era supervision o era prenuda de decisions restacada damb sistèmes d’IA 
dispòsen d’un nivèu sufisent d’alfabetizacion en matèria d’intelligéncia artificiau. 

2. Es mesures d’alfabetizacion se determinaràn en tot tier en compde: (a) es coneishements tecnics, era 
experiéncia, era educacion e era formacion prealabla deth personau; (b) eth contèxte d’usatge previst des 
sistèmes d’IA; e (c) es persones o collectius sus es quaus s’utilizaràn es sistèmes. 
 
3. Era obligacion d’alfabetizacion s’integrarà laguens eth Plan de Formacion previst en Article 21. Eth Nivèu Basic 
deth Plan de Formacion darà compliment ad aguesta obligacion entath personau municipau en generau. 
 
4. Er Ajuntament promoirà dera madeisha forma accions d’alfabetizacion digitau dirigida ara ciutadania de Naut 
Aran, sustot as collectius en risc d’exclusion digitau, entà fomentar era comprenença des sistèmes d’IA e des 
drets qu'aguesta Ordenança les reconeish. 
 
Article 21. Plan de formacion estructurat 
 
1. El plan de formacion s’estructurarà en tres nivèus obligatòris: 
 
a) Nivèu Basic: Sensibilizacion sus era IA, es sòns risqui, oportunitats e eth marc normatiu aplicable. Dirigit a tot 
eth personau municipau. 
 
B) Nivèu Auançat: Formacion sus eth foncionament deth sistèma especific, es sòns potenciaus, es protocòus 
d’intervencion e es obligacions de supervision umana. Obligatòri entà tot eth personau qu’opère dirèctaments 
damb sistèmes d’IA. 
 
C) Nivèu Expèrt: Formacion contínua sus era evolucion normatiua, tecnica e etica dera IA. Dirigit as membres 
deth CES-IA e ath personau tecnic responsable. 
 
2. Cap persona poderà èster designada supervisora d’un sistèma d’IA de naut risc sense auer completat, aumens, 
era formacion de Nivèu Auançat. 
 
3. Eth plan de formacion serà revisat e actualizat annauments peth CES-IA. 
 
CAPÍTOL IX. REGIM SANCIONADOR 
 
Article 22. Infraccions e sancions 
 
1. Er incompliment des obligacions establides en aguesta Ordenança e en Reglament (UE) 2024/1689 darà lòc 
ara exigéncia des responsabilitats que corresponen. 
 
2. Es sancions aplicables seràn es previstes en regim sancionador qu’establisque era legislacion estatau entara 
aplicacion deth Reglament (UE) 2024/1689, sense perjudici des responsabilitats civiles, penaus o d’autes indòles 
que poguen derivar-se’n. 
 
3. A títol orientatiu, eth Reglament (UE) 2024/1689 preve sancions d'enquia 35 milions d’èuros o eth 7% deth 
volum de negòci annau per infraccions des practiques proïbides, e d'enquia 15 milions d’èuros o eth 3% per 
incompliment des obligacions des sistèmes de naut risc. 

4. Eth CES-IA poderà prepausar mesures cautelars, en tot includir-i era suspension temporau d’un sistèma d’IA, 
mentre s’investigue un possible incompliment. 
 
DIPOSICION TRANSITÒRIA 
 
Disposicion transitòria prumèra. Règim aplicable as sistemes d’IA preexistenti 

 
• En tèrme maximom de sies mesi des dera entrada en vigor d’aguesta Ordenança, es unitats municipaus 
qu'utilizen sistèmes d’IA comunicaràn ath CES-IA un inventari complèt des sistèmes en foncionament, damb 
indicacion de: 
o era denominacion e eth provedidor deth sistèma; 
o era fin e ern encastre d’usatge; 
o es categories de donades tractades; 
o era classe preliminar deth risc deth sistèma. 
• En tèrme de dotze mesi des dera entrada en vigor, es sistèmes d’IA preexistenti classificadi coma de naut risc 
auràn de disposar dera Avaloracion d’impacte enes Drets Fonamentaus previsti en Article 8 e èster inscrits en 
Registre Municipau de Sistèmes d’IA previst a l’Article 14. 
• Se un sistèma d’IA preexistent non pòt èster adaptat as requisits d’aguesta Ordenança laguens es tèrmes 
establidi, eth CES-IA prepausarà ara Alcaldia era sua suspension temporau o retirada definitiva, damb indicacion 
des alternatiues disponibles. 
• Çò qu’establís aguesta disposicion transitòria se compren sense perjudici deth calendari d’implementacion 
deth Reglament (UE) 2024/1689 previst ena Disposicion finau quatau. 
 
DIPOSICIONS FINAUS 
 
Disposicion finau prumèra. Desvolopament normatiu 
 
Se faculte ara bailia entà dictar es instruccions, circulars e protocòus de besonh entath desplegament e era 
execucion d’aguesta Ordenança, sustot per çò que hè dera constitucion e foncionament deth CES-IA, eth 
format deth Registre Municipau de Sistèmes d’IA  e es procediments entar exercici des drets dera ciutadania. 
 
Disposicion finau segona. Entrada en vigor 
 
Aguesta Ordenança entrarà en vigor un viatge publicat integraments en Butletin Oficiau dera Província, de 
comformitat damb er article 70.2 dera Lei 7/1985, de 2 d’abriu, Reguladora des Bases deth Regim Locau, e age 
transcorrut eth tèrme previst en article 65.2 dera madeisha Lei. 
 
Disposicion finau tresau. Revision e adaptacion 
 
Era Ordenança serà revisada periodicaments, e aumens cada dus ans, peth CES-IA entà garantir era sua 
adaptacion contínua ath Reglament (UE) 2024/1689, ara rèsta de nòrma aplicabla e ara evolucion tecnologica e 
sociau. Era prumèra revision se realizarà en tèrme d’un an des dera sua entrada en vigor. 
 
Disposicion finau quatau. Calendari d’implementacion 
 
En coeréncia damb eth calendari d’aplicacion deth Reglament (UE) 2024/1689, er Ajuntament adoptarà es 
mesures de besonh entà garantir eth compliment progressiu des obligacions d’aguesta Ordenança: (a) es 

proïbicions der Article 5 deth Reglament seràn aplicables des dera data d’entrada en vigor d’aguesta Ordenança; 
(b) es obligacions relatives as sistèmes de naut risc auràn plea aplicacion a compdar deth 2 d’agost de 2026; e 
(c) es sistèmes de naut risc ja desplegat damb anterioritat s’auràn d’adaptar abans deth 2 d’agost de 2027. 
 
ANNÈXE I. MARC NORMATIU DE REFERÉNCIA 
 
Aguesta Ordenança s’a elaborat en tot tier en compde eth marc normatiu e es directritzes de referéncia 
següenti: 
 
Normativa europèa: 

• Reglament (UE) 2024/1689 deth Parlament Europèu e deth Conselh, de 13 de junh de 2024, que 
s’establissen entàs nòrmes armonizades en matèria d’intelligéncia artificiau (AI Act); 
• Reglament (UE) 2016/679 deth Parlament Europèu e deth Conselh, de 27 d’abriu de 2016, relatiu ara 
proteccion des persones fisiques per çò que hè deth tractament de donades personaus (RGPD); 
• Reglament (UE) 2022/868 deth Parlament Europèu e deth Conselh, de 30 de mai de 2022, relatiu ara 
governança europèa de donades (Data Governance Act); 
• Reglament (UE) 2023/2854 deth Parlament Europèu e deth Conselh, de 13 de deseme de 2023, sus 
nòrmes armonizades entà un accès just as donades e era sua utilizacion (Data Act); 
• Directiva (UE) 2019/1024, de 20 de junh de 2019, relativa as donades dubèrtes e era reutilizacion 
dera informacion deth sector public (Open Date Directive); 

Normativa estatau: 
• Lei Organica 3/2018, de 5 de deseme, de Proteccion de Donades Personaus e garantia des drets 
digitaus (LOPDGDD); 
• Lei 39/2015, d’1 d’octobre, deth Procediment Administratiu Comun des Administracions Publiques; 
• Lei 40/2015, d’1 d’octobre, de Regim Juridic deth Sector Public; 

Normativa catalana: 
• Lei 19/2014, de 29 de deseme, de transparéncia, accès ara informacion publica e bon govèrn; 
• Lei 29/2010, de 3 d’agost, der usatge des mejans electronics en sector public de Catalonha; 

Directritzes e recomanacions internacionaus: 
• Principis dera OCDE sus Intelligéncia Artificiau (actualizadi 2024); 
• Directritzes Etiques entà ua IA de Confidança deth Grop d’Expèrts de Naut Nivèu dera Comission 
Europèa (HLEG-AI, 2019); 
• Recomanacion deth Conselh d’Euròpa sus er impacte des sistèmes algorismics enes drets umans 
(CM/REC(2020)1). 
 
ANNÈXE II. SISTÈMES D’IA DE NAUT RISC RELEVANTS ENTÀ UN AJUNTAMENT 
 
A títol illustratiu e non exaustiu, es sistèmes d’IA qu'un ajuntament poderie utilizar e qu’er Annèxe III deth 
Reglament (UE) 2024/1689 classifique coma de naut risc includissen: (1) sistèmes entara avaloracion dera 
elegibilitat de persones fisiques entà servicis e ajudes publiques essenciaus (servicis sociaus, abitatge, bèques); 
(2) sistèmes entara gestion e operacion d’infrastructures critiques (transit, subministrament d’aigua, gas, 
cauhatge o electricitat); (3) sistèmes entara aplicacion dera lei per part dera policia locau; (4) sistèmes entara 
gestion dera migracion e eth contròl termierèr; (5) sistèmes entara administracion de justícia e procèssi 
democratics; e (6) sistèmes entara gestion de recorsi umans (seleccion de personau, avaloracion deth 
rendiment). 

* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=6 
 
4au.- Aprobacion iniciau deth projècte basic deth Centre Civic e Sociau de Naut Aran en Salardú. 
 

PRP2026/351 
Expedient: 2020/80 (2246)  
Assumpte: Aprobacion iniciau deth projècte basic deth Centre Civic e Sociau de Naut Aran en Salardú. 
Interessat:  AJUNTAMENT DE NAUT ARAN 

 
Aprobacion iniciau deth projècte basic deth Centre Civic e Sociau de Naut Aran en Salardú. 
 
Er Ajuntament de Naut Aran tramitèc un procediment de contractacion mejançant concors de projèctes damb 
intervencion de jurat, cossent damb es articles 183 a 187 dera Lei 9/2017, de 8 de noveme, de Contractes deth 
Sector Public (LCSP), damb era fin de seleccionar era melhora prepausa entara redaccion deth projècte basic, 
executiu e era direccion des òbres deth Centre Civic e Sociau de Salardú. 
 
En data 19 de deseme de 2024 era Junta de Govèrn Locau, en session ordinària, acordèc era adjudicacion d’ 
aguest contracte ara mercantila BXD ARQUITECTURA, SLP, per un impòrt de ueit cents cinquanta dus mil setanta 
ueit èuros damb trenta sèt centims (852.078,37 €), IVA includit, en tot procedir-se ara sua formalizacion. 
 
Pendent era execucion deth contracte an concorrut circonstàncies sobrevengudes de caractèr tecnic e economic 
non previsibles en moment dera licitacion, sustot derivades der increment des còsti de bastiment, des 
condicions geotecniques deth terren e deth besonh d’ajustar eth programa foncionau ara disponibilitat 
pressupostària municipau, hèt qu’a comportat eth besonh de redefinir substanciauments eth projècte entà 
garantir-ne era viabilitat.  
 
Aguesta redefinicion non constituís ua adaptacion ordinària deth contracte mès ua accion diferenciada que 
requerís era redaccion d’un nau projècte basic e executiu modificat.  
 
Per acòrd dera Junta de Govèrn Locau de data 4 de junh de 2026 se: 
 

• Aprovèc eth besonh de redefinir eth projècte deth Centre Civic e Sociau de Salardú. 
• Aprovèc era modificacion non prevista deth contracte de servicis, cossent damb er article 205 
dera LCSP, consistenta ena redaccion deth projècte basic e executiu modificadi. 
• Aprovèc era despena addicionau per impòrt de 188.720,32 €, limitada as naui prètzhèts de 
redaccion deth projècte modificat, sense afectacion des prestacions ja executades ne dera direccion 
d’òbra. 
 

En execucion der acòrd anterior, era mercantila BXD Arquitectura SLP a redactat eth nau Projècte basic deth 
Centre Civic e Sociau de Naut Aran en Salardú (junh 2026).  
 
Eth nau projècte basic prepause eth bastiment deth nau Centre Civic e Sociau de Naut Aran en Salardú, en 
encastre der actuau parcatge municipau plaçat ena façada nòrd deth nuclèu urban, entre eth teishit residenciau 
dera Cuma, eth carrèr des Arroquets, eth carrèr deth Pui, era carretèra de Bagergue e er arriu Unhòla. Era accion 
s’implante sus ua plataforma existenta generada per reblert e s’adapte ara topografia mejançant ua 
organizacion escalonada. 

Eth nivèu +1264 actue coma planta baisha principau e coma naua plaça publica de relacion civica, enjardinada 
e pavimentada, en continuitat damb er espaci public existent. Sus aguest nivèu s’ordenen dus volums damb 
imatge de bastiment tradicionau aranés: un prumèr volum destinat a Pabilhon Multifuncional e un dusau volum 
qu’acuelh eth gimnàs, era piscina climatitzada e es vestiaris. Era prepausa incorpòre tanben tres plantes de 
parcatge enes nivèus +1261, +1258 e +1255, damb accèssi diferenciadi, e naui lotjaments dotacionals publics 
distribuïdi entre es còtes +1258 e +1261. 
 
Eth programa foncionau deth nau document demore integrat, principauments, peth Pabilhon Multifuncional, 
eth Gimnàs e Piscina climatitzada municipau, es sosterranhs de parcatge e es 9 unitats de lotjament dotacional. 
Segontes eth quadre de superfícies deth projècte, era superfícia bastida totau ei de 7.514,80 m². Es superfícies 
utiles principaus son:  
 

- Pabilhon Multifuncionau, 397,76 m² 
- Gimnàs e Piscina 501,91 m² 
- Parcatge, 4.585,93 m² 
- Lotjaments dotacionaus, 800,16 m². 

 
Era circulacion s’organize damb tres nuclèus verticaus que permeten diferenciar es accèssi e recorreguts deth 
pabI¡ilhon multifuncional, des parcatges, deth gimnàs-piscina e des lotjaments dotacionals, en tot favorir era 
independéncia foncionau des usatges e era sua accessibilitat universau. Eth document incorpòre tanben era 
integracion païsatgistica der espaci exterior, era milhora dera permeabilitat visuau e de pedons entre eth nuclèu 
urban e er entorn der Unhòla e era connexion damb eth camin procedent d’Unha. 
 
Eth Projècte incorpòre eth corresponent capítol de pressupòst, damb un pressupòst d’execucion materiau de 
9.986.894,06 € e un pressupòst d’execucion per contracte de 11.884.403,93 €. Aguest impòrt se compren 
adaptat ath nivèu de definicion pròpri deth projècte basic, sense perjudici qu'ena fasa de projècte executiu 
s’auràn de desvolopar completaments es amidaments, quadres de prètzi, pressupòst detalhat, plecs e rèsta de 
documentacion tecnica e contractuau de besonh entara posteriora licitacion e execucion des òbres. 
 
Atengut er informi der arquitècte municipau, Sr. José Maria Ané Verde, de data  15 de junh de 2026, que 
s’informe favorablaments sus era aprobacion iniciau deth Projècte basic deth Centre Civic e Sociau de Naut Aran 
en Salardú, promoigut per Ajuntament de Naut Aran e redactat per BXD Arquitectura SLP, atengut qu'eth 
document dispòse de pro tecnica entad aguesta fasa de tramitacion e non s’aprècien incompatibilitats 
urbanistiques damb eth planejament en vigor, e per tot çò que s’a exposat, 
 
Eth Plen dera Corporacion Municipau, per MAJORIA ABSOLUTA, DAMB ETH VÒT a favor DE CINC (5) CÒSSOS 
ASSISTENTS, DES NAU (9) CÒSSOS QUE FORMEN ERA CORPORACION MUNICIPAU, QUE SON ES CÒSSOS DETH 
GROP DE CDA (CONVERGÉNCIA DEMOCRATICA ARANESA) ETH SR. CÉSAR RUIZ-CANELA NIETO, ERA SRA. ANNA 
GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH SR. MARCOS AMIELL 
MOGA E QUATE (4) ABSTENCIONS QUE SON TRES (3) ABSTENCIONS DES CÒSSOS DETH GROP UA-PSC (UNITAT 
D’ARAN-PARTIT DES SOCIALISTES DE CATALONHA) QUE SON ETH SR. MARC TARRAU LEJA, ETH SR. EDGAR 
GEROTINA MORA E ETH SR. JOSEP CANUT HERRAIZ E UA (1) ABSTENCION DERA CÒSSA DETH GROP ARAN 
AMASSA, QU’EI ERA SRA. ROSANNA SELLART VIVES, ACÒRDE: 
 
Prumèr.- Aprovar iniciauments eth Projècte basic deth Centre Civic e Sociau de Naut Aran en Salardú, promoigut 
per Ajuntament de Naut Aran e redactat per BXD Arquitectura SLP, damb data en junh de 2026. 

Dusau.- Sométer aguest acòrd e er expedient en tot correspóner a informacion publica peth tèrme d’un mes, 
mejançant era sua publicacion en Butletin Oficiau dera Província, en taulèu d’anoncis electronics der 
Ajuntament, ena pagina web municipau (www.nautaran.org ) e en portau e-Agora, a fin quinsevolh persona 
interessada pogue formular es allegacions, reclamacions o suggeriments que considère oportuns. 
 
Tresau.- Disposar que, en fasa posteriora e damb caractèr prealable ara aprobacion definitiva o ara licitacion 
des òbres, s’aurà d’incorporar eth corresponent projècte d’execucion complèta, damb es amidaments, 
pressupòst detalhat, plecs, estudis preceptius e, se cau, er informe de supervision prevista en article 235 dera 
LCSP. 

 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=7 
 
5au.- Aprobacion dera prepausa des hèstes locaus deth municipi de Naut Aran entar an 2027.  

PRP2026/352 
Expedient: 2026/629 (1492)  
Assumpte: CALENDARI HÈSTES LOCAUS AN 2027 
Interessat:  AJUNTAMENT DE NAUT ARAN 

 
Aprobacion dera prepausa des hèstes locaus deth municipi de Naut Aran entar an 2027.  
 
En data 21 de mai de 2026, damb registre d’entrada num. 2026/4005, eth Departament d’Empresa e Trabalh 
dera Generalitat de Catalonha sollicitèc en aguest Ajuntament era comunicacion dera prepausa des dies de 
hèstes locaus corresponenti ar an 2027. 
 
Era sollicitud s’efectue en marc de çò que dispòse er article 37.2 deth Reiau decrèt legislatiu 2/2015, de 23 
d’octobre, que s’apròve entath tèxte refós dera Lei de l’Estatut des trabalhadors, e er article 46 deth Reiau 
decrèt 2001/1983, de 28 de junhsèga, sus regulacion dera jornada de trabalh, jornades especiaus e descansi, 
qu’establissen que, des catorze hèstes laboraus annaus, dues an caractèr locau e an d’èster fixades per orde 
deth Departament competent, a prepausa des municipis respectius. 
 
De conformitat damb era comunicacion arrecebuda, er acòrd de prepausa a d’èster adoptat peth Plen dera 
Corporacion, e es dies prepausadi non pòden èster en dimenge ne coincidir damb cap de hestiu d’encastre 
generau establit entar an 2027.  
 
Atau madeish, atenguda era configuracion territoriau deth municipi de Naut Aran, integrat per diuèrsi nuclèus 
de poblacion, s’an auut en compde es prepauses formulades pes presidents des Entitats Municipaus 
Descentralizades d’Arties-Garòs, Gessa, Tredòs, Bagergue e Unha, cossent damb eth critèri establit peth pròpri 
Departament, que, en aguesti supòsits, er Ajuntament a d’includir ara sua prepausa es dates especifiques de 
cada nuclèu. 
 
Vist qu'era prepausa s’a de comunicar mejançant eth tramit especific abilitat ena plataforma EACAT, laguens 
deth tèrme establit pera Administracion autonomica, abans deth 31 d’agost de 2026. 
 
Per tot çò que s’a expausat, 

Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  

Prumèr.- Aprovar era prepausa de dies de hèstes locaus deth municipi de Naut Aran entar an 2027, cossent 
damb eth detalh següent: 
 
ARTIES 
25 DE JUNH SANT PELEGRIN (diuendres) 
26 DE JUNHSÈGA SANT JAIME (deluns) 
 
GARÒS 
16 D’AGOST SANT RÒC (deluns) 
28 D’AGOST SANT JULIAN (dissabte) 
 
SALARDÚ 
3 DE MAI HÈSTA DE SANTA CREU (deluns) 
30 DE NOVEME SANT ANDRÈU (dimars) 
 
BAQUEIRA 
3 DE MAI HÈSTA DE SANTA CREU (deluns) 
5 D’AGOST VÈRGE DES NHÈUS (dijaus) 
 
GESSA 
12 DE JUNH SANT MARTÍ (dissabte) 
29 DE JUNH SANT PERE (dimars) 
 
BAGERGUE 
20 DE JUNSHÈGA SANTA MARGALIDA (dimars) 
2 D’AGOST SANT FÈLIX (deluns) 
 
TREDÒS 
3 D’AGOST SANT ESTEVE (dimars) 
27 DE SETEME SANT CÒSME E SANT DAMIAN (deluns) 
 
UNHA 
16 DE SETEME SANT SEBASTIÀAN(dijaus) 
10 DE DESEME SANTA EULÀRIA (diuendres) 
 
Dusau.- Comunicar aguest acòrd ath Departament d’Empresa e Trabalh dera Generalitat de Catalonha 
mejançant eth tramit especific abilitat ena plataforma EACAT, as efèctes dera sua aprobacion en calendari 
oficiau de hèstes labroaus de Catalonha entar an 2027. 

Tresau.- Facultar ara bailia e secretaria entara realizar de quanti tramits e actuacions siguen de besonh entara 
execucion deth present acòrd. 
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=8 
 
6au.- Aprobacion definitiva des compdes der Ajuntament de Naut Aran, exercici 2025. 

 
PRP2026/353 

Expedient: 2024/1265 (1619)  
Assumpte: PRESSUPÒST AJUNTAMENT DE NAUT ARAN 2025 
Interessat:  AJUNTAMENT DE NAUT ARAN 

 
Aprobacion definitiva des compdes der Ajuntament de Naut Aran, exercici 2025. 
 
Eth Sr. Baile da compde que, en data 19 de març de 2026, s'amassèc era Comission Especiau de Compdes der 
Ajuntament de Naut Aran, e estimèc favorablaments es compdes, aprovadi per majoria absoluta damb tres (3) 
vòts a favor des representants de Convergéncia Democratica Aranesa, ua (1) abstencion deth grop UA-PSC e ua 
(1) abstencion dera representanta deth grop Aran Amassa. 
 
Atau madeish, es compdes der exercici 2025 e eth dictamen dera Comission Especiau de Compdes sigueren 
sometudi a informacion publica, mejançant publicacion en Butletin Oficiau dera Província num. 58, registre num. 
2147, de data 25 de març de 2026, atau coma en taulèu d’anoncis der Ajuntament de Naut Aran, pendent eth 
tèrme de quinze dies abils, sense que s’i presentèsse cap allegacion, reclamacion o suggeriment. 
 
Eth Plen dera Corporacion Municipau, per MAJORIA ABSOLUTA, DAMB ETH VÒT a favor DE CINC (5) CÒSSOS 
ASSISTENTS, DES NAU (9) CÒSSOS QUE FORMEN ERA CORPORACION MUNICIPAU, QUE SON ES CÒSSOS DETH 
GROP DE CDA (CONVERGÉNCIA DEMOCRATICA ARANESA) ETH SR. CÉSAR RUIZ-CANELA NIETO, ERA SRA. ANNA 
GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH SR. MARCOS AMIELL 
MOGA E QUATE (4) ABSTENCIONS QUE SON TRES (3) ABSTENCIONS DES CÒSSOS DETH GROP UA-PSC (UNITAT 
D’ARAN-PARTIT DES SOCIALISTES DE CATALONHA) QUE SON ETH SR. MARC TARRAU LEJA, ETH SR. EDGAR 
GEROTINA MORA E ETH SR. JOSEP CANUT HERRAIZ E UA (1) ABSTENCION DERA CÒSSA DETH GROP ARAN 
AMASSA, QU’EI ERA SRA. ROSANNA SELLART VIVES, ACÒRDE: 
 
Prumèr.- Aprovar definitivaments es compdes der Ajuntament de Naut Aran corresponenti ar exercici 2025, de 
conformitat damb eth dictamen dera Comission Especiau de Compdes de data 19 de març de 2026. 
 
Dusau.- Traméter es compdes aprovadi ena Sindicatura de Compdes de Catalonha, ath Tribunau de Compdes, 
ath Departament de Governacion dera Generalitat de Catalonha e ara Delegacion Provinciau d’Isenda de Lhèida. 
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=9 
 
7au.- Aprobacion iniciau dera modificacion num. 1/2026 deth Pressupòst municipau de Naut Aran 
corresponent ar exercici 2026.  

PRP2026/354 

Expedient: 2025/1275 (1619)  
Assumpte: PRESSUPÒST GENERAU AJUNTAMENT DE NAUT ARAN 2026 
Interessat:  AJUNTAMENT DE NAUT ARAN 

 
Aprobacion iniciau dera modificacion num. 1/2026 deth Pressupòst municipau de Naut Aran corresponent ar 
exercici 2026. 
 
Eth Sr. Baile da compde deth besonh d’aprovar iniciauments era Modificacion num. 1/2026 deth Pressupòst 
municipau der Ajuntament de Naut Aran entar exercici 2026, cossent damb er expedient administratiu tramitat 
pera Intervencion municipau, a fin d’incorporar òbres d’inversion municipau. 
 
Eth Plen dera Corporacion Municipau, per MAJORIA ABSOLUTA, DAMB ETH VÒT a favor DE CINC (5) CÒSSOS 
ASSISTENTS, DES NAU (9) CÒSSOS QUE FORMEN ERA CORPORACION MUNICIPAU, QUE SON ES CÒSSOS DETH 
GROP DE CDA (CONVERGÉNCIA DEMOCRATICA ARANESA) ETH SR. CÉSAR RUIZ-CANELA NIETO, ERA SRA. ANNA 
GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH SR. MARCOS AMIELL 
MOGA E QUATE (4) ABSTENCIONS QUE SON TRES (3) ABSTENCIONS DES CÒSSOS DETH GROP UA-PSC (UNITAT 
D’ARAN-PARTIT DES SOCIALISTES DE CATALONHA) QUE SON ETH SR. MARC TARRAU LEJA, ETH SR. EDGAR 
GEROTINA MORA E ETH SR. JOSEP CANUT HERRAIZ E UA (1) ABSTENCION DERA CÒSSA DETH GROP ARAN 
AMASSA, QU’EI ERA SRA. ROSANNA SELLART VIVES, ACÒRDE: 
 
Prumèr.- Aprovar iniciaument era modificacion num. 1/2026 deth Pressupòst municipau de Naut Aran 
corresponent ar exercici 2026, cossent damb er expedient administratiu adjunh.  
 
Dusau.- Sométer er expedient a informacion publica mejançant anonci en taulèu d’anoncis der Ajuntament de 
Naut Aran, en Butletin Oficiau dera Província e ena sedença electronica (www.nautaran.org) , per un tèrme de 
quinze dies abils, pendent es quaus es persones interessades poiràn examinar-lo e presentar es reclamacions o 
allegacions que considèren oportunes. 
 
Tresau.- Establir que, en cas de non presentar-se reclamacions o allegacions pendent eth tèrme d’exposicion 
publica, er acòrd d’aprobacion iniciau esdevierà definitiu sense besonh d’adoptar un nau acòrd exprès.  
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=10 
 
8au .- Aprobacion dera mocion en defensa deth professorat e dera educacion publica de qualitat en 
Catalonha e era Val d’Aran.  

PRP2026/355 
Expedient: 2026/844 (1029)  

Assumpte: Mocion en defensa deth professorat e dera educacion publica de qualitat en Catalonha e era 
Val d’Aran. 

Interessat:  GRUP MUNICIPAL CONVERGÉNCIA DEMOCRÀTICA ARANESA (CDA) 
 
Aprobacion dera mocion en defensa deth professorat e dera educacion publica de qualitat en Catalonha e 
era Val d’Aran. 

En data 12 de junh de 2026 damb Registre d’entrada num. 2026-4605 eth portavotz deth grop municipau de 
Convergéncia Democratica Aranesa (CDA) presentèc en aguest Ajuntament era mocion en defensa deth 
professorat e dera educacion publica de qualitat en Catalonha e era Val d’Aran, eth tèxte dera quau se transcriu 
literaument ara seguida: 
 
“MOCION EN DEFENSA DETH PROFESSORAT E DERA EDUCACION PUBLICA DE QUALITAT ENA VAL D’ARAN E 
CATALONHA  
Exposicion de motius 

Era educacion publica constituís un des pilars fonamentaus de totes es societats democratiques. Es docents son 
es professionaus que, dia a dia, assumissen era responsabilitat dera formacion academica, personau e civica des 
mainatges e joeni, en condicions cada viatge mès complèxes des deth punt d’enguarda sociau, familhau, 
tecnologic e administratiu. Era Lei 12/2009, de 10 de junhsèga, d'Educacion de Catalonha, reconeish qu'es 
mèstres e professors exercissen era responsabilitat principau deth procès educatiu e era autoritat que se’n derive 
d'aguesta foncion. 

En Catalonha, eth professorat a afrontat enes darrèri mesi ua situacion de grèu tension laboral e sociau. Des der 
inici der an 2026, es principaus sindicats educatius —USTEC·STEs, ASPEPC·sps, CGT e Intersindical-CSC, entre 
d'auti— an convocat un important cicle de grèves e mobilizacions entà reclamar milhores reaus enes condicions 
de trabalh des docents, qu'an mobilizat una ampla participacion deth collectiu docent. Aguesta conflictivitat 
metec en evidéncia ua situacion de desigualtat sostenguda deth sistèma educatiu public catalan e aranés que 
no pot èster ignorada pes institucions pròpries d'Aran. 

Es demanes centraus deth professorat catalan se concentren en quatre èishi fonamentaus: era recuperacion deth 
poder adquisitiu perdut deth 2010 ençà —estimat pes sindicats en un 14,6% acumulat—, era reduccion des ratios 
d'alumnat per aula (de 25 a 20 en Primària e de 30 a 25 en Segondària), er increment de dotacions de personau 
entara educacion inclusiva, e era estabilitat des plantilhes docentes e des equipes de suport educatiu. Aguesta 
situacion de precarietat laborau e manca de recorsi à conseqüéncies dirèctes sus era qualitat der ensenhament 
public e sus eth benèster deth conjunt dera comunitat educativa. 

Dempús d'un intèns procès negociador, eth 29 de mai de 2026 es sindicats majoritaris (USTEC·STEs e Professors 
de Segondària) signèren un preacòrd damb eth Departament d'Educacion e Formacion Professionau dera 
Generalitat de Catalonha, que preveiguie: ua milhora salariau progressiva d’enquia 600 euros mensuaus 
acumuladi en quate ans (599,50 euros en Primària e 633,58 euros en Segondària), era convocatoria de 6.413 
naues dotacions entara educacion inclusiva tath periòde 2026-2030, era recuperacion deth dèute des sexenis en 
cinc ans, e era convocatòria de 5.000 catèdres de Segondària. Atau, era consulta ath collectiu docent a metut en 
evidéncia qu’era majoria deth professorat considere qu’aguest preacòrd non respon pro as reivindicacions 
essenciaus, especiaument en çò que tanh as ratios, ara inmersion linguistica enes centres, e ara internalizacion 
deth personau d'atencion educativa. Era situacion de conflicte educatiu, donc, seguís e demande ua responsa 
politica clara des de totes es institucions. 

En municipi de Naut Aran, aguesta realitat educativa ei especiaument significativa. Era Escòla Primària Ruda de 
Salardú e era Escòla Primària Loseron d'Arties, integrades ena ZER Val d'Aran, complissen ua foncion essenciau 

non sonque coma centres d'ensenhament, mès tanben coma elements vertebradors e integradors dera vida 
comunitaria des pòbles de montanha. Era escòla de proximitat garantís er arraïtzament territoriau des familhes, 
era igualtat d'oportunitats der alumnat independentament deth lòc de residéncia, e era coesion sociau deth 
territòri. Quinsevolh deteriorament des condicions laboraus deth professorat o manca de personau de suport 
repercutís directament ena qualitat dera vida educativa e comunitària de Naut Aran. 

Era particularitat linguistica e culturau d'Aran —unica entitat territoriau de Catalonha a on er aranés ei lengua 
oficiau— exigís era presencia de docents especializadi e estables, capables d'assegurar era transmision viua dera 
nòsta lengua as naues generacions. Era inestabilitat des plantilhes, era manca de personau de supòrt lingüistic 
e era carrèga burocratica excessiva constituïssen risqui reaus entara preservacion dera identitat culturau e 
lingüistica aranesa qu’aguest Ajuntament a era responsabilitat de deféner. 

Era defensa deth professorat non s'a d'enténer coma ua qüestion corporativa e oportunista, mès coma ua 
condicion imprescindibla entà garantir eth dret ara educacion de qualitat, era convivéncia enes aules, era 
autoritat pedagogica des centres e era igualtat d'oportunitats der alumnat. Per tot açò, eth Grop Municipau de 
Convergéncia Democratica Aranesa (CDA) presente ara consideracion deth Plen dera Corporacion era seguenta 
mocion”. 

Per tot çò que s’a expausat,  

Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  

Prumèr.- Aprovar era mocion en defensa deth professorat e dera educacion publica de qualitat en Catalonha 
era Val d’Aran. 
 
Dusau.- Ratificar es proposicions contengudes en aguesta mocion: 
 
Prumèr. Manifestar eth reconeishement institucionau deth Plen der Ajuntament de Naut Aran ath professorat 
de Catalonha en generau, e de forma especiau ath professorat qu’aufrís servici enes centres educatius d’Aran e 
de forma singulara ena Escòla Ruda de Salardú, e, era Escòla Loseron d'Arties, pera sua labor essenciau ena 
formacion der alumnat, era coesion sociau, era transmission dera lengua e cultura araneses e era garantia deth 
dret ara educacion de qualitat. 

Dusau. Expressar era solidaritat d'aguesta Corporacion municipau damb era mobilizacion deth professorat 
aranés e catalan damb es demanes laboraus e sociaus qu’an generat un important cicle de grèves enes mesi de 
mai e junh de 2026, en tot reconéisher era legitimitat de reivindicar condicions de trabalh dignes, plantilhes 
complètes e pro recorsi entath sistèma educatiu public. 

Tresau. Instar ath Govèrn dera Generalitat de Catalonha e ath Departament d'Educacion e Formacion 
Professionau a arribar, damb urgéncia e de bona fe, a un acòrd definitiu damb eth conjunt des sindicats 
educatius representatius, qu'incorpore de manèra efectiva: era recuperacion deth poder adquisitiu perdut, era 
reduccion de ratios a 20 alumnes per aula en Primària e 25 en Segondària, mesures de proteccion e 
refortilhament dera inmersion lingüistica enes centres educatius, e era internalitzacion deth personau 
d'atencion educativa. 

Quatau. Reclamar era concrecion efectiva des 6.413 dotacions de personau anonciades entara educacion 
inclusiva en preacòrd deth 29 de mai de 2026, garantint era sua implementacion reau e progressiva enes centres 
de Catalonha, damb especiau atencion en centres de nauta complexitat, ruraus e de montanha coma es dera 
Val d’Aran. 

Cincau. Exigir era recuperacion efectiva deth dèute des sexenis deth professorat, anonciada en preacòrd des 
sindicats majoritaris damb eth Departament d'Educacion, garantint que se hèsque efectiva enes tèrmes e 
calendaris establits, sense condicions ahijudes e garantint qu'afècte a tota era plantilha docenta. 

Siesau. Reclamar era convocatòria efectiva des 5.000 catèdres de Segondària previstes en preacòrd, coma 
mecanisme de reconeishement dera carrèra professionau docenta, de milhora dera qualitat educativa e de 
reduccion dera precarietat en sector. 

Setau. Instar ath Departament d'Educacion e Formacion Professionau a refortilhar es plantilhes docentes e de 
suport enes centres educatius deth municipi de Naut Aran, en tot garantir-ne era cobertura rapida e efectiva de 
baishes, vacants e substitucions, e era preséncia de personau especializat en educacion inclusiva, orientacion, 
logopèdia, supòrt psicopedagogic e atencion ar alumnat damb besonhs especifics de supòrt educatiu (NESE). 

Ueitau. Reclamar ua reduccion efectiva dera carrèga burocratica deth professorat, damb er increment deth 
personau administratiu e tecnic enes centres educatius, entà qu’es docents poguen dedicar era sua jornada 
principauments ara preparacion pedagogica, era docéncia e er acompanhament educatiu der alumnat, en 
compdes d’ahèrs administratius. 

Nauau. Instar ath Departament d'Educacion e Formacion Professionau a adoptar mesures especifiques entà 
garantir era transmision dera lengua aranesa enes centres educatius de Naut Aran e dera Val d'Aran: assegurant 
era preséncia de docents especializadi en occitan-aranés, era elaboracion de materiaus pedagogics adaptadi ara 
realitat lingüistica aranesa, e era formacion continua deth professorat en aguesta matèria, en coeréncia damb 
er estatut de cooficialitat dera lengua aranesa. 

Detzau. Refortilhar es plans de convivéncia escolara enes centres educatius de Naut Aran, damb especiau 
atencion ara prevencion e intervencion dauant d'agressions, menaces, sètge o quinsevolha conducta qu’afècte 
de forma grèu era activitat educativa, era salut mentau deth professorat o eth benèster der alumnat, en tot 
inclodir er usatge inadequat de dispositius digitaus e eth cibersètge. 

Onzau. Instar ath Govern dera Generalitat a refortilhar juridicament era autoritat deth professorat en exercici 
des sues foncions, garantint ua proteccion juridica efectiva, assisténcia juridica gratuïta e supòrt psicologic en 
situacions d'agression o conflicte grèu, e er acompanhament administratiu de besonh en aguestes situacions. 

Dotzau. Reclamar que quinsevolh reforma educativa, modificacion deth currículum o desplegament de naues 
politiques educatives en Catalonha se realize damb dialòg reau, permanent e de bona fe, damb era comunitat 
educativa en son conjunt: docents, equipes directives, familhes, sindicats, representants der alumnat, entitats 
municipalistes e institucions pròpries d'Aran, coma eth Conselh Generau d'Aran e es ajuntaments deth territòri. 

Tretzau. Deféner era singularitat territoriau, lingüistica e educativa dera Val d'Aran, e reclamar qu'es politiques 
educatives dera Generalitat de Catalonha poguen tier en compde de forma efectiva es besonhs especifics des 
escòles ruraus e de montanha, era realitat demografica des municipis d'interior pirenencs e era importància 
essenciau dera escòla de proximitat coma element de vertebracion comunitària, de manteniment dera vida enes 
pòbles e de preservacion dera identitat aranesa. 

Catorzau. Dar traslat d'aguesti acòrds ath Govèrn dera Generalitat de Catalonha, ath Departament d'Educacion 
e Formacion Professionau, as grops parlamentaris deth Parlament de Catalonha, ath Conselh Generau d'Aran, 
ara ZER Val d'Aran, Escòla Ruda de Salardú, ara Escòla Loseron d'Arties, as sindicats representatius deth sector 
educatiu e as entitats municipalistes de Catalonha. 

Per tot açò, eth Plen der Ajuntament de Naut Aran exprèsse eth sòn compromís damb ua educacion publica e 
de qualitat, damb eth respècte degut a toti es professionaus deth sistèma educatiu e damb era defensa deth 
professorat coma garantia imprescindibla entath bon foncionament des aules, era convivéncia escolara e eth 
futur de Naut Aran, dera Val d'Aran e de Catalonha.  
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=11 
 
9au.- SEGUIMENT, CONTRÒL E GESTION CORPORATIVA.- 
 
a) Ahèrs d’urgéncia.- 
 
En data 15 de junh de 2026 damb Registre d’entrada num. 2026-4651, era Sra. Rosanna Sellart Vives, portavotz 
deth grop municipau d’Aran Amassa, presentèc en aguesta corporacion era mocion peth reconeishement der 
ahèr docent e d’exigéncia deth compliment deth finançament educatiu (Lei 12/2009), tà que se pogue inclodir 
ena orde deth dia deth Plen ordinari der Ajuntament de Naut Aran, de 18 de junh de 2026. 
 
Eth Plen dera Corporacion Municipau, per UNANIMITAT, acòrde includir, coma ahèr d’urgéncia ena orde deth 
dia deth Plen, era mocion peth reconeishement der ahèr docent e dera exigéncia deth compliment deth 
finançament educatiu (Lei 12/2009). 
 
1èr.- Aprobacion dera mocion peth reconeishement der ahèr docent e dera exigéncia deth compliment deth 
finançament educatiu (Lei 12/2009) 
 

PRP2026/356 
Expedient: 2026/868 (1029)  

Assumpte: Mocion peth reconeishement der ahèr docent e dera exigéncia deth compliment deth 
finançament educatiu 

Interessat:  GRUP MUNICIPAL ARAN AMASSA 
 
Aprobacion dera mocion peth reconeishement der ahèr docent e dera exigéncia deth compliment deth 
finançament educatiu (Lei 12/2009) 
 
En data 15 de junh de 2026 damb eth Registre d’entrada num. 2026-4651, era Sra. Rosanna Sellart Vives, 
portavotz deth grop d’Aran Amassa, presentèc en aguesta Corporacion era mocion peth reconeishement der 
ahèr docent e dera exigéncia deth compliment deth finançament educatiu (Lei 12/2009). 
 
“PREPAUSA DE MOCION ENTATH RECONEISHEMENT DER AHÈR DOCENT E ERA EXIGÉNCIA DETH COMPLIMENT 
DETH FINANÇAMENT EDUCATIU (LLEI 12/2009)  

EXPOSICION DE MOTIUS  

Era escòla publica en Catalonha ei frut d’ua conquista sociau e dera luta istorica qu’a auut com protagonistes eth 
professorat e d’auti professionaus dera educacion, atau com eth conjunt dera Comuntauat Educativa.  
 
Dempús des començaments deth sègle XX, damb es prumères escòles municipaus e es movements de renovacion 
pedagogica, enquia era proclamacion dera II Republica damb er impuls dera escòla laïca, coeducadora e entà toti, eth 
compromís damb ua educacion publica e de qualitat a estat un element centrau de progrés collectiu. 
 
Era dictadura franquista representèc ua etapa d’imposicion ideologica e de grèus mancances entath sistèma 
educatiu public, damb discriminacion lingüistica e culturau e damb condicions laborals fòrça precàries entath 
professorat. Totun, fòrça mèstres e professorat mantengueren viva era ahlama dera renovacion pedagogica e 
semièren es bases d’un modèl educatiu democratic e inclusiu que seguirie emergint damb fòrça a compdar dera 
Transicion. 
  
Damb era arribada dera democracia e der autogovèrn, eth professorat e es sindicats educatius, protagonizèren 
mobilizacions massiues entà reclamar ua escòla catalana, publica, gratuïta e arraïtzada ath territòri. Es granes 
grèves des ans ueitanta e nauanta artenheren auanci significatius ena consolidacion des drets professionaus e 
laboraus, ena reduccion d’ores lectives, ena mielhora des salaris e ena ampliacion des plantilhes.  
 
Totun, es darrères decades an estat mercades per retalhades e politiques qu’an cronificat es precarietats: aument 
des ràtios d’alumnat, pèrta de poder adquisitiu deth personau educatiu, manca de recorsi generalizadi e 
especiaument entara atencion ara diversitat, e subrecarga burocratica. Aguestes retalhades, iniciades arran dera 
crisi de 2008, non s’an revertit completament e encara aué contunhen afectant grèuament es condicions laborals 
deth personau educatiu e, en conseqüéncia, era qualitat deth servici public qu’ei aufrit.  
 
En aguest contèxte, es municipis se tròben soent obligadi a assumir competéncies e despenes que deurien 
correspóner ara Generalitat de Catalonha. Aguesta situacion genère un greuge estructurau entàs ajuntaments 
e evidéncie ua manca de finançament adequat deth sistèma educatiu public. Entre d’autes qüestions, era 
frontèra entre es responsabilitats de manteniment e d’òbra naua enes centres educatius non ei clara, hèt que 
provòque conflictes e subrecòsti municipaus. 
  
Atau madeish, fòrça programes d’atencion ar alumnat arriben tard as centres, obligant es ajuntaments a avançar 
recorsi pròpris entà garantir-ne eth foncionament. 

Aguesta manca de prevision e d’inversion impacte especiaument enes centres de maxima complexitat, a on se 
hè evidenta era insufisença de recorsi com es aules d’acuelhuda, eth refòrç deth personau d’atencion educativa 
e era besonh de redusir es ràtios entà garantir ua atencion avienta a tot er alumnat.  
 
Determinadi servicis essenciaus entara vida escolar, com es minjadors escolars, non son adequadament resoluts 
ne finançadi per part dera Generalitat, hèt que torne a traspassar as ajuntaments ua responsabilitat que non les 
correspon e qu’afecte dirèctament eth dret a ua educacion publica de qualitat e en condicions d’equitat.  
 
Eth resultat ei qu’es professionaus dera educacion trabalhen damb ua dedicacion laborau que fòrça viatges 
depasse fòrça eth sòn orari laborau, damb condicions salariaus e laboraus que non reflectissen ne era 
importància dera sòn prètzhèt ne era responsabilitat sociau qu’assumissen. Maugrat açò, eth collectiu a 
contunhat defensant, ena aula e ath carrèr, ua escòla publica inclusiva, laïca, democratica e catalana, ath servici 
de tota era ciutadania, suenhant era lengua catalana e especialment era lengua pròpia d’Aran, totes dues 
lengües minorizades.  
 
Aguesti darrèrs mesi, dauant era persisténcia des dèficits estructoraus abans expausadi, era comunitat educativa 
s’a anat organizant cada viatge mès e es sindicats an convocat mobilizacions e grèves enquia arribar ara setmana 
de grèves istorica deth passat mes de març, quan mès de 100.000 persones gesseren ath carrèr e paralizèren era 
activitat educativa deth país.  
 
Dauant d’aguest clamada unitària, acompanhada d’un ample consens sociau, ei imprescindible tornar a daurir 
era negociacion des condicions laborals entà «dignificar era profession docent e era dera rèsta de professionaus 
dera educacion» e garantir es condicions materiaus e laboraus que permeten desvolopar ua educacion publica 
de qualitat, en tot atier a tot er alumnat” . 
 
Tot seguit, se sometís era votacion dera Mocion mencionada, damb eth següent resultat:  

Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  

Prumèr.- Aprovar era mocion peth reconeishement der ahèr docent e dera exigéncia deth compliment deth 
finançament educatiu (Lei 12/2009) 
 
Dusau.- Ratificar es proposicions contengudes en aguesta mocion: 
 
1. Expressar eth sòn supòrt as reivindicacions deth manifèst «Dignifiquem era nòsta profession» as mobilizacions 
que, actuaument, es professionaus dera educacion amien a tèrme.  
 
2. Instar ath Govèrn dera Generalitat de Catalonha a tornar a daurir es negociacions damb toti aqueri sindicats 
qu’an representacion ena taula de negociacion entà acordar milhores des condicions laborals deth personau 

educatiu, sus es demanes minimes següentes: recuperar eth poder adquisitiu, reconéisher e remunerar es 
foncions desvolopades, revertir es retalhades pendentes, eca.  
 
3. Revertir era carga excedenta de trabalh: mens burocràcia, signifique mielhor orari e mès recorsi entà atier ar 
alumnat.  
 
4. Baishar es ràtios, aumentar era plantilha e assegurar recorsi entath desplegament d’ua escòla inclusiva real. 
  
5. Redusir de manèra drastica era burocràcia e es foncions de gestion que non siguen de besonh: aplicatius, 
memòries, programacion, avaloracion, eca., e refortilhar es plantilhes de personau d’administracion e servicis 
enes centres educatius.  
 
6. Garantir plantilhes estables enes centres de trabalh, damb ua aufèrta sufisenta de places enes concorsi 
d’oposicion e de traslat.  
 
7. Auer en compde era votz des professionaus dera educacion entà consensuar es curriculums e es politiques 
educatives pr’amor des cambis constants.  
 
8. Instar ath Govèrn dera Generalitat de Catalonha a refortilhar de manèra sufisenta e estructurau eth 
finançament dera educacion en totes es sues etapes, programes e equipaments, en tot garantir es recorsi de 
besonh entà que non siguen es ajuntaments es qu’agen d’assumir competéncies e despenes que non les 
corresponen.  
 
9. Sollicitar qu’eth Govèrn dera Generalitat de Catalonha establisque un calendari clar damb tèrminis concrets 
entà implementar aguestes mesures.  
 
10. Notificar era aprobacion d’aguesta mocion ath Departament d’Educacion dera Generalitat, as Sindicats damb 
representacion ena mesa de negociacion e as grops parlamentaris deth Parlament de Catalonha entà que 
s’impliquen en aguest procès de melhora des condicions professionaus e laboraus.  
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=13 
 
b) Precs e demanes.- 
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=14 
 
PRECS E DEMANES deth Sr. Marc Tarrau Leja portavotz deth grop UA-PSC-CANDIDATURA DE PROGRÉS: 
 
“Precs e demanes UA NAUT ARAN PLEN 18.06.26 
 
1) Sus eth Pòrt dera Bonaigua 
Es darrères setmanes auem vist coma es bailes deth Palhars Sobirà an reclamat ua solucion definitiva entàs 
problèmes de movements de tèrra e d’estabilitat que patís eth Pòrt dera Bonaigua. Tanben s’a informat qu’eth 
Govèrn dera Generalitat s’a comprometut a impulsar era redaccion der estudi informatiu entà avalorar era 
viabilitat d’un futur tunèl dera Bonaigua. 

Damb tot açò, volíem demanar se er Ajuntament de Naut Aran a estat consultat o a participat en es amassades 
e reivindicacions qu’an impulsat es alcaldes deth Pallars Sobirà. 
Parlam d’ua infraestructura que non sonque afecte eth Pallars, senon que s’inície e finalize laguens deth nòste 
municipi. 
Per tant, volariem saber se i a coordinacion entre er Ajuntament de Naut Aran, es municipis deth Pallars Sobirà 
e era Generalitat sus aguest ahèr, e quina ei era posicion respècte des possibles alternatives que s’estàn estudiant 
entà garantir era connectivitat futura deth Pòrt dera Bonaigua? 
 
2) Question sus era C-28 e es demandes realizades en plen anterior 
En plen ordinari deth passat 19 de març se tractèc era situacion dera carretèra C-28 e se parlèc deth besonh de 
sollicitar as Servicis Territoriaus de Carretères dera Generalitat ua actuacion de melhora dera cauçada entre 
Vielha e Naut Aran, vist er estat de deteriorament que presente en fòrça trams. 
Tanben se parlèc deth besonh d’actuar ena carretèra deth Plan de Beret, que presente un estat fòrça deficient, 
e dera possibilitat de reforçar era seguretat ena corba plaçada, un cop passat Cap d’Aran, ua demana plantejada 
pes nòsti companhs dera EMD de Tredòs. 
Per açò, volíem demanar ar equip de govèrn se ja s’an trasladat formalament aguestes peticions ara Generalitat 
de Catalunya, se s’a recebut quauqua responsa per part des Servicis Territoriaus de Carretères e se i a prevista 
quauqua actuacion o calendari d’intervencion en aguestes vies? 
Atau madeish, aprofiti entà insistir en besonh d’estudiar era installacion de senhalizacion luminosa LED activa 
en punts de risc, coma era corba deth quilomètre 36 dera C-28 en direccion a Baqueira, entà melhorar era 
seguretat viària e redusir eth risc d’accidents”. 

 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=15 
 
PRECS E DEMANES dera Sra. Rosanna Sellart Vives portavotz deth grop ARAN AMASSA: 
 
1. Eth passat dia 4 de mai gesseren en TV3 bailes de l'Alt Àneu entà reivindicar era situacion sus era C-28. Per 
qué non i ère? Quin ei era situacion pr'amor qu'ei una carretèra importanta. Enes declaracions parlèren sus eth 
possible tunèl dera Bonaigua.  
2. Prepausa de mocion entath reconeishement dera tasca docent e era exigéncia deth compliment deth 
finançament educatiu (LLEI 12/2009). 
 
* Es intervencions d’aguest punt son registrades en següent ligam: 
https://videoacta.nautaran.org?pleno=20260618&punto=16 
 
E en non auer mès ahèrs que tractar, eth baile lhèue era session, entàs 10.35 ores deth maitin, dera quau, coma 
secretari, hèsqui extension d’aguesta acta. 
 

Eth secretari-interventor Vist-e-platz 
Eth baile 
 

MARIANO CAPDEVILA NOGUERO CÉSAR RUIZ-CANELA NIETO                       

